NHLRP 5552
Ligcogco
Letindzaba
SISWATI

LULWIMI LWASEKHAYA

<. ITHEMU1& 2

LIBANGA

au £2 NATIONAL ~ : —

¥ basic education EDUCATION ‘ _,rﬁ ,—.\ to
@ == TRuST ORATION P — ACE
REPUBLIC OF SOUTH AFRICA TRUST ETDP SETA Nn Frme s & Liading Ration ‘_E.—_?;



Ligcogco
Letindzaba

[ LIBANGA 2 | ITHEMU 18 2 |

SISWATI




Copyright © 2026 National Educational
Collaboration Trust (NECT)

This work is licensed under a Creative Commons
Attribution-NonCommercial-NoDerivatives 4.0
International License (CC BY-NC-ND 4.0).

Additional permissions beyond the scope of this license
may be available. For further information, please
contact the publisher at materials@nect.org.za.

First edition, 2026

National ‘ ,
Home Language
reading Programme

NHLRP







LIBALAV
LASENIN
AFRIKA |

Tinkhukhu
taThuli letinsha

Lonhlanhla utiva
angakakhululeki

Lwandle
I- Atlanthiki



Timeo usita
umndeni
wakhe

Idayari yaMandu
leyimfihlo

Lilanga lelibi
laZama

Sentakalo lesijabulisako
sa-Candice na-Carla

Lwandle
lweNdiya



ITHEMU 1 TINDZABA

1. Marie uyonga

2. Tinkhukhu taThuli letinsha

3. Sentakalo lesijabulisako sa-Candice na-Carla

&, Timeo usita umndeni wakhe

5. Lonhlanhla utiva angakakhululeki

6. Lilanga lelibi laZzama

7. Idayari yaMandu leyimfihlo

8. Mabhacelana

13

27

41

55

67

81

Q3



INDZABA 1
MARIE

UYONGA

Ingcikitsi: Sihlela tinhloso

g& Imininingwane k. Lamanye emaphuzu
F‘““‘ yangaphambilini ekwabela bafundzi bakho

« Lombhalo uyindzaba lengasilo liciniso.  * Kulendzaba, Marie uhlose kutsenga
libhayisikili.
* Yenteka eNingizimu Afrika.
+ Marie uyasebenta futsi acongelele

* Yenteka esikhatsini sanamuhla. imali kute aphumelelise inhloso yakhe.

« Lendzaba itawusita bafundzi bakho « Lendzaba ifaka ekhatsi kuhlanganisa
bafundze kabanti ngekusebentela imali nekuyikhipha. Loku kukhombisa
kuphumelelisa inhloso. bafundzi sibonelo lesikhona mbamba

sendlela yekusebentisa likhono leTibalo
kute ucatulule inkinga.

Lisu lesivisiso: Bona hgemehlo engcondvo

«  Kuyini: Kwakha sitfombemcondvo saloko lokwentekako kulendzaba.
« Kungani sikusebentisa: Kute sente lendzaba iphile futsi ibe mnandzi kakhulu.

« Kusita njani: Kukusita kutsi uvisise kutsi banjani balingiswa netindzawo lekubhalwe
ngato futsi kwenta lendzaba icace kakhulu.



Likhasi

Kute usebentise lelisu:

Fundza

nesigaba

8,2 “Buka!” kwasho Busi. Ngibabona ngemehlo engcondvo
“Manje sewunemali bo-Marie naBusi bagcumagcuma
leyenele yelibhayjisikili bajabulile nababona le-R100.
lakho, futsi kukhona Manje Marie sewunemali leyenele
nalesisalelako!” yekutsenga libhayisikili lakhe!

9,1 NgeMgcibelo lolandzelako | Ngiyawabona ngemehlo engcondvo

Marie nababe wakhe
baya esitolo bayotsenga
libhayisikili lakhe
lelimtfubi lelihle.

Marie naBusi bashova
emabhauyjisikili abo
lamahle lilanga lonkhe
kwate kwashona lilanga!

lamantfombatana indlela bewajabule
ngayo ashova emabhayisikili awo
ndzawonye! Ngiyawabona ngemehlo
engcondvo amouyitela, futsi ahleka
ngalesikhatsi ashova ndzawonye.




Busi umngani wa-Marie bekanelibhayisikili lelihle
leliphinki. Onkhe emalanga Marie bekafisa kutsi kube
mane naye unelakhe kute batoshova emabhauyisikili
bobabili.

Ngalelinye lilanga esitolo, Marie wabona libhayisikili
lelimtfumbi lebelifana naleli laBusi. Belibita R200.
“Babe, ngicela ungitsengele lelibhayisikili,” kwacela
Marie.

“Ngitawubhadala ihhafu yalo lelibhayisikili,” kwasho
babe wa-Marie. “Kepha kumele usebente ucongelele
lemali lesele utibhadalele!” Babe wakhe wamnika
R100.

Nakafika ekhaya Marie wabeka lemali endzaweni
lephephile ediloweni lakhe futsi watibuta,
“Ngitayicongelela kanjani le-R100 kute ngitsenge
lelibhayisikili lami lelimtfubi?”




Ngakusasa, Busi wafika agibele libhayisikili

lakhe lelihle leliphinki. Marie watjela Busi konkhe
lobekushiwo ngubabe wakhe. “Uma ngingacongelela
imali lenele, singagibela emabhauyisikili sobabili!”
kwasho Marie.

“Nginelicebo!” washo Busi. “Asisebente engadzeni,
futsi babe wakho utasibhadala.” Busi na-Marie baya
kubabe wa-Marie.

“Babe, utasibhadala yini uma singakusita engadzeni?”
kwabuta Marie.

“Licebo lelihle lelo!” kwasho Babe. “Ngidzinga lusito
lolukhulu kulengadze lenkhulu!
Ngitanibhadala R20 umuntfu
ngamunye ngelilanga ngekungisita,”
kwasho Babe.




Busi na-Marie basebenta lilanga lonkhe. Ekupheleni
kwelilanga babe wa-Marie wabanika R20 umuntfu
ngamunye. Busi wanika Marie imali yakhe. “Kutawuba
mnandzi kakhulu uma nawe sewunelibhayisikili,”
kwasho Busi.

“Hawu, ngiyabonga Busi!” kwasho Marie.

Marie wabuyela ekamelweni lakhe. Wahlanganisa
R40 wakhe ne-R100. “Sengine-R140 nyalo!” washo
‘-ngengcondvo. “Kulamalanga lambalwa lasele
sisebenta ngitawukhona kutsenga lami libhayisikili
lelisha.”

NgeMsombuluko sekuphume sikolwa, Busi na-Marie
bebadlala bobabili ebaleni. Marie weva umsindvo &

longatayeleki. “Lalela!” kwasho Marie. “Uyakuva yini ¢
loko?” Busi wabuka phasi. Wabona likati libambeke ‘”\f{}_‘.

kufenisi.

“Hawu!” kwekhuta Busi. “Lelikati libambekile!” Marie
waguca phasi walisita lelikatana. “Likati lelincane
nebakitsi!” kwahawuka Marie.

Busi walitsatsa lelikati waliphulula kute lithule.

“Sitawukwenta njani?” kwabuta Marie. “Ngicinisekile
ukhona lolifuna yonkhe indzawo lelikatana!”




Kusenjalo, babona iphosta inanyatsiselwe esihlahleni.
Beyinesitfombe selikati lelifana ncamashi naleli
labalitfolile. Bekuneligama lelibhalwe ngalokubovu
litsi “LILAHLEKILE”. Babhala lenombolo yelucingo.
Bagijima baya endlini yekhaboBusi. Make waBusi
wabanika lucingo bashayela lenombolo labayitfole
esitfombeni.



Kwabese kufika Brenda atolandza lelikati lakhe. Watsi
nasahamba Brenda wakhipha R100 esipatjini sakhe.
“Ngiyabonga kutfola likati lami,” kwasho Brenda,
anika Busi lemali.

“Buka!” kwasho Busi, “Manje sewunemali leyenele
yelibhayisikili lakho, futsi kukhona nalesisalelako!”




T

NgeMgcibelo lolandzelako Marie nababe wakhe baya
esitolo bayotsenga libhayisikili lakhe lelimtfubi, lelihle.



Marie naBusi bashova emabhayisikili abo lamabhle lilanga
lonkhe kwate kwashona lilanga!




Ngubani lowanika Marie imali?
Ngubabe wakhe, nguBusi, naBrenda (umnikati welikati).

Bekadzinga malini Marie yelibhayisikili lakhe lelisha?
Bekadzinga R200.

Kungani Marie bekafuna kucongelela imali?
« Kungoba bekafuna kutsenga libhayisikili.
« Kungoba bekafuna kutsenga libhayisikili lebelifana nelemngani wakhe Busi.

«  Kungoba bekafuna kushova emabhayisikili naBusi umngani wakhe lomkhulu.

«  Kungoba babe wakhe wamtjela kutsi utawubhadala incenye yalemali bese
uyayicongelela lelesele.

Kufundza 2

\

Wayitfola njani Marie imali?

*  Wasebenta engadzeni.

+ Busi wasebenta engadzeni wanika Marie imali yakhe.
« Batfola likati kwatsi umnikati walo wabanika sipho.

Ingakanani imali lamantfombatana labenayo lebeyisele?
Lamantfombatana bekane-R40 lebeyisele.

Kungani Busi anika Marie imali yakhe?

«  Kungoba bekafuna kusita umngani wakhe kute atfole libhayisikili.
* Kungoba uvele unalo libhayisikili.

« Kungoba ulungile futsi uyasitana.

+ Kungoba kumnandzi kugibela emabhayjisikili nemngani wakho.

INDZABA 2
TINKHUKHU

TATHULI LETINSHA

Ingcikitsi: Sihlela tinhloso

EE& Imininingwane . Lamanye emaphuzu
B vongophambilin A, ekwabela bafundzi bakho

+ Lombhalo uyindzaba lengasilo liciniso.  * Imvamisa, kudzingeka sihlele kute
sikhone kwenta inhloso yetfu.

+  Yenteka eNingizimu Afrika. Kulendzaba, Gogo uyahlela bese wenta
tonkhe tinyatselo letidzingekako kute
* Yenteka esikhatsini sanamuhla. kube ngulapho aphumelela.
° LendZGbO itOWUSitG beUndZi kahO . Kute OCOle ||bh|z|n|s| |Gkhe’ Gogo
bayicondze kahle indlela yekwenta usebentisa tintfo letikhona futsi
luhlelo nekuhlela tinhloso, kanye ucela umndeni wakhe kutsi umsite.
nendlelG Uekwenw IOkO |Gb0kuh|OS”e. Ugokwcu kucotu|u|a tinkinga futsi

ungusomabhizinisi lomncane!

«  Ngekubuka Gogo, Thuli ufundza indlela
yekucala libhizinisi lelisha.

Lisu lesivisiso: Combela tiphetfo

+ Kuyini: Kucombela tintfo umbhali langatichazi tivele ebaleni, ngekusebentisa
tinkhomba letisendzabeni.

« Kungani sikusebentisa: Kute sivisise inchazelo lejulile nemilayeto lefihlakele.

+ Kusita njani: Kukusita kutsi wente tiphetfo njengobe usafundza, uphindze uyivisise
kancono lendzaba nebalingiswa.

13

Likhasi

nesigaba

Kute usebentise lelisu:

Fundza

15,1 Thuli nagogo wakhe Ngingaphetsa ngekutsi kute
bebanesikhukhukati emacandza lenele kutsi Gogo adle
lesihle lesibovu ebaleni licandza ekuseni - kunelicandza linye
labo. Thuli bekasetse nje laThuli.
ligama watsi ngu-Hennie.

Njalo ekuseni, Thuli
bekaphuma ayohlola kutsi
angalitfola yini licandza
langalidla ekuseni.
20, 3 “Ungalitsintsi lelicandza!” Ngingaphetsa ngekutsi gogo wake

sekusho Gogo amekhuta
ngemusa. “Kufanele ative
aphephile futsi avikelekile
ehhokweni lakhe kute
angawashiyi emacandza
akhe!”

wawanakekela emacandza adzimate
aba tinkhukhu ngaphambilini, ngobe
kubonakala shengatsi ukwati kahle
lokufanele akwente.




Thuli nagogo wakhe bebanesikhukhukati lesihle
lesibovu ebaleni labo. Thuli bekasetse ligama watsi
ngu-Hennie. Njalo ekuseni, Thuli bekaphuma ayohlola
kutsi angalitfola yini licandza langalidla ekuseni.




Gogo waThuli bekancume kutsi ufuna kucala

libhizinisi lekutsengisa emacandza. Wabala kutsi kube
bebanetikhukhukati letilishumi nakubili, bebangatfola
cishe emacandza layimfica ngelilanga. Bebangabese
batsatsa lamane bawadle ekuseni. Lawa lamanye
lasihlanu bebangawatsengisa.

Gogo watsi kuThuli, “Site imali yekutsenga
tikhukhukati letilishumi nakubili, kepha kukhona lisu
lenginalo!”




Gogo waThuli waboleka lichudze laMalume Ndumiso.
Wachazela Thuli kutsi nyalo emacandza abo
sekangachobosela kuphume emantjwele.

Thuli weva buhlungu kutsi bekutawuphela sikhashana
angakhoni kudla emacandza lamasha lamnandzi.
Kodvwa naye bekakubuke ngalabovu kubona libala
lakubo seligcwele emantjwele.




Ngalelinye lilanga entsambama, kwafika Anti waThuli
longu-Lydia. Bekaphetse tingodvo, tikotela napende.
Anti Lydia naThuli bakha lihhoko lelisha lapho Hennie
bekatawutalela khona emacandza. Balipenda
ngemibala legcamile. Esiyilweni salo babeka tjani
lobomile.




Ngakusasa ekuseni, Thuli waya ehhokweni aphetse
kudla kwa-Hennie nendishi lencane lenemanti.

Thuli wabeka lendishi lenemanti ngasemnyango
walelihhoko. Kepha Gogo watsi nakaphuma, watjela
Thuli kutsi abeke lamanti ngaphandle kwalelihhoko.

“Nangabe lokudla nalamanti kusedvute kakhulu
nesidleke sa-Hennie, kungenteka anyatsele
lamacandza ngengoti nakatsi wetama kudla!”
sekuchaza Gogo.




Ngelilanga lelilandzelako, Thuli bekajabule dfile.
Ngalesikhatsi Hennie asuka esidlekeni sakhe
ayokudla, Thuli wabona licandza lelihle lelinsundvu
lifihleke kulotjani.

“Buka!” kwasho Thuli, sekakhomba lelicandza.

“Ungalitsintsi lelicandza!” sekusho Gogo amekhuta
ngemusa. “Kufanele ative aphephile futsi avikelekile
ehhokweni lakhe kute angawashiyi emacandza akhe!”




Ngemuva kwaloko, njalo ekuseni bekutsi Hennie
nakayokudla, Thuli abale lamacandza.

1-2-3-4-5-6-7-8-9-10-11. Emalanga lalishumi nakunye,
emacandza lalishumi nakunye. Licandza linye lelisha
ngelilanga.




Kodvwa ngelilanga lelishumi nakubili, Thuli wabala
watfola emacandza solo alishumi nakunye.

“Kwentiwa yini kutsi kungabi nalamanye emacandza
lamasha?” kwabuta Thuli etfukile.

Gogo wamtjela watsi, “Sikhukhukati singatalela
emacandza langaba lishumi nakubili kuphela. Nyalo
sekunemacandza lamanyenti lokufanele awafukamele!
Lamacandza akhe sekaneligama lelikhetsekile -
sekutsiwa yincumbi yemacandza. Njengobe nyalo
sekanencumbi yemacandza, angeke asatalela
lamanye. Utawufukamela lawa emalanga la-21.”




Thuli wagijima waya endlini. Watentela ikhalenda
lenemalanga la-21. Wabekisa kutsi lilanga lekucala
selendlulile.

Ngemuva kwaloko, njalo ngelilanga Thuli bekabekisa
kutsi sekundlule lelinye lilanga. Watsi nasekabekisa
lilanga le-21, wamemeta ajabulile. “Selifikile lelilanga!”
wamemeta, futsi wagijima waya ngaphandle.




Thuli wahlala ngasehhokweni kwate kwaba ngulapho
sekacala eva kunyakata. Ekugcineni, emantjwele
besekaphumal!




-r . Kufundza 1
/s

Tingaki letikhukhukati Gogo bekafuna kuba nato?
Gogo bekafuna kuba netikhukhukati letilishumi nakubili.

Ngubani Gogo waThuli lowaboleka kuye lichudze?
Gogo waboleka lichudze kuMalume Ndumiso.

Kungani Gogo waThuli waboleka lichudze laMalume Ndumiso?

« Kungoba udzinga lichudze kute wente emantjwele akhule ngekhatsi kwemacandza.

« Kungoba bekafuna lamacandza achobosele abe mantjwele kute abe netinkhukhu
letinyenti.

«  Kungoba bekafuna kuba netinkhukhu letinyenti kute yena naThuli babe nemacandza
lamanyenti, kute bakhone kugcina lamanye futsi batsengise lamanye.

« Kungoba bekafuna kucala libhizinisi lakhe lemacandza lebelidzinga tinkhukhu
letinyenti.

«  Kungoba bekete imali yekutsenga tinkhukhu, ngako-ke wahlosa kutsi atichobosele
akhe emantjwele awavumele akhule abe tinkhukhu.

Kufundza 2

Mangaki emacandza lawafukanyelwa ngu-Hennie?
Wafukamela emacandza la-11.

Thuli wawalindza sikhatsi lesingakanani emacandza kute achobosele?
Thuli walindza emalanga la-21 kute emacandza achobosele.

Kungani Thuli weva buhlungu futsi wativa ajabulile?

* Weva buhlungu ngoba bakatsandza kutfola emacandza wonkhe emalanga, kepha
njengobe lamacandza bekumele akhule abe tinkhukhu bekangeke asawadla
lamacandza.

*  Weva buhlungu ngoba bekatawuhlala sikhashane ngaphandle kwekudla emacandza
ekuseni.

*  Wativa ajabulile ngoba madvute libala lakubo belitawugcwala ngemantjwele.

+ Kungoba wativa ajabulile kutsi lamacandza atawuchobosela abe mantjwele.

25






INDZABA 3
SENTAKALO
LESIJABULISAKO

SA-CANDICE NA-CARLA

Ingcikitsi: Siyasita

-
-

Imininingwane

-*“'Fi““ yangaphambilini

Lombhalo uyindzaba lengasilo liciniso.

Yenteka eNingizimu Afrika.
Yenteka esikhatsini sanamuhla.

Lendzaba itawusita bafundzi
bakho babone kutsi kusita labanye
kungatsatsa sikhatsi futsi kudzinga
kubeketela.

;r’; ¥

Lisu lesivisiso: Combela tiphetfo

Lamanye emaphuzu
ekwabela bafundzi bakho

Kulendzaba, Candice uyasebenta kute
asite Carla longudzadzewabo kutsi
afundze kugibela libhayisikili.

Candice unemusa futsi uyambeketelela
dzadzewabo lomncane. Ucabanga
emasu lamanyenti kute asite
dzadzewabo.

Kufundzisa Carla kutsi agibele
libhayisikili lakhe kugcine kusentakalo
lesijabulisako!

Kuyini: Kucombela tintfo umbhali langatichazi tivele ebaleni, ngekusebentisa

tinkhomba letisendzabeni.

Kungani sikusebentisa: Kute sivisise inchazelo lejulile nemilayeto lefihlakele.

Kusita njani: Kukusita kutsi wente tiphetfo njengobe usafundza, uphindze uyivisise

kancono lendzaba nebalingiswa.

27



Kute usebentise lelisu:

Likhasi Fundza

nesigaba

29,1 Ekugcineni, Ngingaphetsa ngekutsi
besekulilanga lekutalwa Candice sewuyakwati kugibela
la-Carla. Candice libhayisikili. Kufanele kutsi Candice
longudzadzewabo bekakujabulela kakhulu kufundzisa
lomdzala bekukudzala Carla kugibela libhayisikili kute
alindzele lelilanga kutsi batewugibela emabhayisikili

lifike. Candice nagogo ndzawonye!

wakhe bebatsengele Carla
libhayisikili lelinembala
lomtfubi logcamile.
Candice bekangasakhoni
kulindza kufika
kwesikhatsi sekufundzisa
Carla kugibela libhayisikili
lakhe.

35,1 Candice wabona Ngingaphetsa ngekutsi Candice
kutsi lamuhla angeke ufuna ngempela kusita dzadzewabo
kube lilanga lelikhulu afundze, ngobe ugijima ngemuva
lekujabulela kugibela kwelibhayisikili lakhe lilanga lonkhe
libhayisikili. Candice amsita kutsi atilolonge!

waphindze wabamba
lelibhayisikili lapha
ngemuva.

“Nyalo, ngicabanga kutsi
udzinga kutilolongela
kutsi ukwati kushova futsi
usimame,” watjela Carla.




Ekugcineni, besekulilanga lekutalwa la-Carla.
Candice longudzadzewabo lomdzala bekukudzala
alindzele lelilanga kutsi lifike. Candice nagogo wakhe
bebatsengele Carla libhayisikili lelinembala lomtfubi
logcamile. Candice bekangasakhoni kulindza kufika
kwesikhatsi sekufundzisa Carla kugibela libhayisikili
lakhe.

29

Ngemuva kwekudla kwakusihlwa, Gogo wavumela
Candice kutsi angenise libhayisikili lelisha endlini.
Babophela iribhoni lenkhulu lebovu etimphondvweni
talo. Ngemuva kwaloko, Candice wabita Carla kutsi
ete. Candice bekangasakhoni nekulindza kubona
kumouyitela kwa-Carla uma abona libhayisikili lelisha-
sha.




Carla wagijima waya ekamelweni. Wamoyitela
ngalesikhatsi abona libhayisikili lelinembala lomtfubi
logcamile. Kepha kumoyitela kwakhe kwaphela
masinyane.

“Kepha..angikwati kugibela libhayisikili,” washo
ancumile.

“Ungakhatsateki! Sipho lengikupha sona selilanga
lakho lekutalwa kukufundzisa kugibela libhayisikili!”
kwasho Candice ngekujabula lokukhulu.

Ngakusasa ekuseni bekunguMgcibelo. Candice
wavusa Carla ekuseni kakhulu.

“Asambe siye epaki! Ngifuna kukufundzisa kugibela
libhayisikili kute sitewuba neluhambo
lolujabulisako!” kwasho Candice.

Candice wagibela libhayisikili.
“Buka mine. Ngemuva -
kwaloko utawukwati kutsi
kufanele wenteni,” watjela
dzadzewabo.

Candice washova
libhayisikili lakhe ehla
enyuka nendlela Carla
yena ambukela.

“Nyalo sewungetama!”
Candice watjela Carla.

“Ngiyesaba
kakhulu!”
kwaphendvula
Carla.
“Ngitawutsini
uma ngingawa?”
wabuta Candice.



Candice bekacabanga kutsi kutawubalula kufundzisa
Carla. Wacabanga indlela langafundzisa ngayo
dzadzewabo kushova. Wabese uba nembono.

“Wota, gibela libhayisikili lakho,” kwasho Candice.
Ngemva kwaloko wabambelela ebhayisikilini kute
lingahambi. “Nyalo ungatilolongela kushova,” watjela
Carla.

Carla wabeka tinyawo takhe etitibilini

ngalesikhatsi Candice abambe acinisile. Washova
waphindzaphindza. Ngemuva kwemaminitsi lambalwa,
Candice wacabanga kutsi Carla sekangatichubekela.

“Nyalo sewungatetamela wena!” Candice watjela
Carla. Candice wayekela libhayisikili latihambela.

Carla waphakamisa tinyawo watibeka etitibilini kepha
weva shengatsi libhayisikili liyatjeka. Wabeka tinyawo
takhe phasi.

“Ngiyesaba kakhulu kutishovela!
Ngitawutsini uma ngingawa?”
kwabuta Carla etfukile.

Candice bekacabanga kutsi kutawubalula kufundzisa
Carla. Nyalo njengobe Carla bekasakwati kushova,
wacabanga kutsi angamfundzisa kanjani dzadzewabo
kutsi asimame ebhauyjisikilini. Wabese uba nembono.

“Wota, gibela libhayisikili lakho,” kwasho Candice.
Ngemuva kwaloko wabamba libhayisikili lapha
ngemuva. “Nyalo ungatilolongela kusima,” watjela
Carla.

Carla wacala kushova ngalesikhatsi Candice agijima
ngemuva kwakhe, abambe acinisile. Ngemuva
kwemaminitsi lambalwa, Candice wacabanga kutsi
Carla sekangachubeka.

“Nyalo tama kutihambela wedvwa!” Candice watjela
Carla. Candice waliyekela libhayisikili latihambela.

takhe phasi.

“Ngiyesaba kakhulu kutisimamisela! Kutawutsiwani
uma ngingawa?” kwabuta Carla etfukile.




Candice wabona kutsi lamuhla angeke kube lilanga
lelikhulu lekujabulela kugibela libhayisikili. Candice
waphindze wabamba lelibhayisikili lapha ngemuva.

“Nyalo, ngicabanga kutsi udzinga
kutilolongela kutsi ukwati kushova
futsi usimame,” watjela Carla.

Behla benyuka nendlela
bahamba ema-awa
lamanyenti - Carla
agibele libhayisikili lakhe
kantsi Candice yena
bekagijima ngemuva
kwakhe.



Lilanga beselicala kuyoshona esibhakabhakeni.
Candice besekadzinwe kakhulu ngemuva kwekugijima
lilanga lonkhe. “Asambe siye ekhaya,” washo
kudzadzewakhe.

i

“Ake siphindze kanye futsi,” kwasho Carla.

Candice wagijima ngemuva kwakhe, abambe acinisile.
Kepha ngemva kwemizuzwana lembalwa, Carla
wamemeta, “Asihambe!”

Candice wadvonsela emuva sandla sakhe wamyekela
kutsi atihambele. Wambukela ngalesikhatsi Carla
ashova libhayisikili ehla ngendlela yonkhe atihambela
yedvwa. Candice wacala kushaya tandla futsi
wahalalisa ngalesikhatsi abukela dzadzewabo agibele
libhayisikili lakhe.

Ngemuva kwako konkhe lamuhla kube lilanga
lelijabulisa kakhulu.




Kufundza 1

Bewunjani umbala welibhayisikili la-Carla lelisha?
Belinembala lomtfubi logcamile.

Besiyini lesipho Candice lasinika Carla?
Sipho lamupha sona bekukumfundzisa kugibela libhayisikili.

Kungani Candice bekagijima ngemuva kwelibhayisikili ladzadzewabo lilanga
lonkhe?

«  Kungoba bekafuna kusita dzadzewabo afundze kugibela libhayisikili.

«  Kungoba dzadzewabo bekesaba kutigibelela yedvwa libhayisikili.

« Kungoba bekacabanga kutsi kutamsita atilolongele kushova kanye nekusimama.
+  Kungoba bekangudzadze lonemusa nalonakekelako.

Kufundza 2

\

Kungani singatsi Candice ungudzadze lonemusa nalonakekelako?

+ Kungoba wahlela kufundzisa dzadzewabo kugibela libhayisikili lakhe njengesipho.

+ Kungoba wasita ngekubamba libhayisikili ngalesikhatsi dzadzewabo alishova.

+ Kungoba wagijima ngemuva kwelibhayisikili lilanga lonkhe.

+  Kungoba wabeketela ngesikhatsi dzadzewabo anekwesaba lokukhulu kutsi agibele
yedwa libhayisikili.

+ Kungoba wahalalisa futsi washaya tandla ekugcineni ngesikhatsi Carla asatigibelela
libhayisikili lakhe!

Wamsita kanjani dzadzewabo Candice?

+  Wabamba libhayisikili ngalesikhatsi dzadzewabo atilolongela kulishova.

+  Wabamba libhayisikili futsi wagijima kute dzadzewabo atokwati kutilolongela
kulishova nekusimama ngesikhatsi lesifanako.

Kungani Candice ashaya tandla futsi wahalalisa ngalesikhatsi bekabukela

dzadzewabo agibele libhayisikili?

+  Kungoba bekukwekucala dzadzewabo agibela libhayisikili lakhe.

+ Kungoba bekatigcabha kakhulu ngadzadzewabo.

+  Kungoba dzadzewabo bekasebente kamatima lilanga lonkhe.

« Kungoba bekasebente kamatima lilanga lonkhe asita dzadzewabo.

*  Kungoba lilanga lonkhe, dzadzewabo bekasaba kutigibelela yedvwa libhayisikili
kepha ekugcineni bekatama kukwenta loko!

+  Kungoba bekangudzadze lonemusa nalonakekelako - uyajabula nangabe
dzadzewabo aphumelela entfweni lensha.

INDZABA &

TIMEO USITA

UMNDENI WAKHE

Ingcikitsi: Siyasita

gz& Imininingwane
m yangaphambilini

* Lombhalo uyindzaba lengasilo liciniso.

* Yenteka eNingizimu Afrika.
*  Yenteka esikhatsini sanamuhla.

e Lendzaba itawusita bafundzi
bakho bayicondze kancono indlela
kuchwenswa nekucashatwa
lokungabalimata ngayo bantfu
- bobabili bantfwana nebantfu
labadzala.

Lisu lesivisiso: Chumanisa

:"" M
% Lamanye emaphuzu
, ekwabela bafundzi bakho

Bantfu bangachwenswa futsi
bacashatwe ngetizatfu letinyenti.
Labanye bacashatwa ngesizatfu
sekutsi abasibo baseNingizimu Afrika.
Kucaphata akukaze kwaba yintfo
lelungile.

Kulendzaba, onkhe emalunga
alomndeni abe nelilanga lelibi ngobe
achwensiwe nobe acashatwa.

Timeo usita umndeni wakhe ngekutsi
abente bakhulume ngetinkinga tabo
futsi abakhumbute kutsi bonkhe
banebantfu labakahle emphilweni
yabo.

«  Kuyini: Kucabanga ngekutsi lendzaba ihlangana njani nekuphila kwakho, naletinye

tincwadzi nobe nemhlaba.

« Kungani sikusebentisa: Kute uyivisise kancono lendzaba ngekuyihlanganisa netintfo

lesewuvele utati.

« Kusita njani: Kwenta lendzaba ivakale kahle futsi kube melula kuyikhumbula.

Kute usebentise lelisu:

Likhasi

. Fundza
nesigaba
44,5 “Lalela lapha,” kwasho Ngingachumanisa: bantfu
Timeo ngekucophelela, ababaphatsi ngemusa bo-Eva na-
“tihonga tikuyo yonkhe Gloria. Bobabili beva buhlungu
indzawo, longamane ngobe kunemuntfu losho emavi
ukwente, ngalesinye langenamusa kubo.

sikhatsi, kutsi ungatinaki.
Funa bangani nebantfu
labanemusa kuwe, bese
ucitsa sikhatsi sakho

nabo.”

47,3 “... Lendvodza yachubeka Timeo uke wabukana nekucashatwa,
nekusho tintfo njengawo onkhe emalunga
tekungichwensa, kepha emndeni wakhe. Ngicabanga
konkhe lebeyikusho kutsi uhlanganisa umndeni wakhe
bekungasangikhatsati kute bakwati kuchumanisa naloko
nyalo. Bengati kutsi lomunye labukene nako, kunekutsi
bobani bangani bami. umuntfu ative ayedvwa kuloku.

Bengingeke ngibe
ngumngani waleyo
ndvodza ngisho nanome
bewungangiholela imali.”




“Bekunjani esikolweni lamuhla?” Timeo wabuta
indvodzakati yakhe Eva nayingena emnyango.

Eva waphakamisa emahlombe akhe kancane.
“Bekukahle,” waphendvula ngekungajabuli.

“Kwentekeni?” kwabuta Timeo.

“Kunentfombatana lehle inginyonga. Itsi ngisidudia.
Ngisidudla yini?” kwabuta Eva.

“Lalela lapha,” kwasho Timeo ngekucophelelq,
“Tihonga tikuyo yonkhe indzawo, longamane
ukwente, ngalesinye sikhatsi, kutsi ungatinaki. Funa
bangani nebantfu labanemusa kuwe, bese ucitsa
sikhatsi sakho nabo.”




“Bekunjani emsebentini?” Timeo abuta inkhosikati
yakhe Gloria ngalesikhatsi ingena emnyango.

Gloria wanikina inhloko yakhe. “Bekukahle,”
waphendvula ngekungajabuli.

“Kwentekeni?” kwabuta Timeo.

“Kukhona bafati labatsi bekungafanele ngibe
kulomsebenti. Batsi kufanele ngiye ekhaya. Kepha
sesihlale lapha iminyaka le-11. Akusilo yini likhaya letfu
leli?” Kwabuta Gloria.

“Lalela lapha,” kwasho Timeo ngekucophelela,
“tihonga tikuyo yonkhe indzawo, longamane ukwente,
ngalesinye sikhatsi, kutsi ungatinaki. Funa bangani
nebantfu labanemusa kuwe, bese ucitsa sikhatsi
sakho nabo.”




“Bekunjani kutilolonga kwakho ebholeni?” Timeo
wabuta indvodzana yakhe Emmanuel ngalesikhatsi
ingena emnyango.

Emmanuel wagicita emehlo akhe. “Bekukahle,”
waphendvula ngekungajabuli.

“Kwentekeni?” wabuta.

“Ngalesinye sikhatsi kuba nemfana longichwensako.
Utsi angikwati kuveyisa nekuphasa ibhola.
Ngiyinkhomo yini ebholeni?” kwabuta Emmanuel.

“Lalela lapha,” kwasho Timeo ngekucophelela,
“tihonga tikuyo yonkhe indzawo, longamane ukwente,
ngalesinye sikhatsi, kutsi ungatinaki. Funa bangani
nebantfu labanemusa kuwe, bese ucitsa sikhatsi
sakho nabo.”




Timeo wahlala esofeni, wacabanga ngalokujulile
ngemndeni wakhe. Bekangatsandzi kubona emalunga
emndeni wakhe atingabata ngenca yetihonga.
wancuma kubita umhlangano wemndeni.




Timeo wagayinga imbasha wabese ubitela umndeni
wakhe ekhishini. Bahlala batungeleta litafula. Gloria
bekabukeka akhatsatekile.

“Ingabe kukhona lokubi lokwentekile?” wabuta
akhatsatekile.

Timeo wababuka ngekutimisela bonkhe etafuleni.
Ngemuva kwaloko wabese utsi, “Ngalesinye
sikhatsi kunendvodza lengihluphako uma ngiya
ehhovisini layo ngiyomikisa lokutsite. Beyitsi
ayingiva uma ngikhuluma ngobe ngiwabita kabi
emagama. Bengivame kungabata emakhono ami
ekukhuluma Singisi. Bengivame kukhatsateka
ngekutsi mhlawumbe kufanele ngingatikhatsati
ngekutama kukhuluma Singisi. Kepha ngemuva
kwaloko, ngakha bungani naMalume Themba kanye
naMalume Rendi. Lendvodza yachubeka nekusho
tintfo tekungichwensa, kepha konkhe lebeyikusho
bekungasangikhatsati nyalo. Bengati kutsi bobani
bangani bami. Bengingeke ngibe hgumngani waleyo
ndvodza ngisho nanome bewungangiholela imali.”

Timeo wabuka wonkhe umndeni wakhe. “Sonkhe sike
sativa siphasi. Sonkhe sike sativa sinekutingabata.
Sonkhe sike sakuva kucashatwa. Kepha akusitsi
sodvwa. Singakwati kwesekelana futsi sikhumbutane
kutsi asisito tidudla, nobe asintjontji imisebenti, nobe
badlali bebhola labatinkhomo, nobe labangcolile,”
kwasho Timeo.

Eva wamouyitela.

Gloria wamoyjitela.

Emmanuel wamouyitela, wabese ucupha imbasha
yagcwala sandla.




Ngakusasa entsambama, Timeo walindzela Eva kutsi
afike ekhaya abuya esikolweni.

“Belinjani lilanga lakho lamuhla?” Timeo wabuta Eva.

“Bekunconywana,” kwaphendvula Eva amoyitela.




Timeo walindzela Gloria kutsi afike ekhaya abuya
emsebentini.

“Belinjani lilanga lakho lamuhla?” Timeo wabuta
Gloria.

“Belinconywana,” kwaphendvula Gloria amouyjitela.




Ekugcineni, kwafika Emmanuel ekhaya abuya
ebholeni.

“Kube njani lamuhla kutilolonga ebholeni?” Timeo
wabuta Emmanuel.

“Bekufana nasemihleni,” kwaphendvula Emmanuel
ngekutimisela, “kepha ngicabanga kutsi kutawuba
ncono ekuhambeni kwesikhatsi.”




Timeo wahlala esofeni, wacabanga ngalokujulile
ngemndeni wakhe. Bekati kutsi lenkinga
ayikasombululeki, kepha wativa ajabula kutsi ukhonile
kubasita kutsi babe nelilanga lelincono.




Kufundza 1

Ngubani locashatwako kulendzaba?
Ngiwo onkhe emalunga emndeni (Eva, Gloria, Emmanuel) lacashatwako.

Ngukuphi kudla lokulula Timeo lakwenta ngemhlangano wemndeni?
Wenta imbasha.

Kungani Timeo ancuma kubita umhlangano wemndeni?

Kungoba onkhe emalunga emndeni wakhe bewanenkinga yeluhlobo lolufanako.
Kungoba bekacabanga kusita umuntfu ngamunye emndenini wakhe kutsi ati kutsi
akasiyedvwa - kutsi tihonga titsintsa wonkhe umuntfu.

Kungoba bekafuna kusekela umndeni wakhe.

Kungoba bekafuna kusita umndeni wakhe utive uncono.

Kungoba bekafuna kutjela wonkhe umuntfu emndenini wakhe kutsi naye bekuke
kwenteke kutsi ahlangabetane nekucashatwa.

Kufundza 2
\

Timeo bekacabanga kutsi emalunga emndeni wakhe angayicatulula kanjani
imiva yekutingabata?

Ngekutsi angatinaki tihonga.
Ngekutfola bangani kanye nebantfu labanemusa, bese bacitsa sikhatsi nabo.

Ungakwenta kanjani kuchumanisa? Ingabe uke wacashatwa? Yini lowayenta
kute utive uncono?
Ngingachumanisa. Ngalesikhatsi ngichwenswa / ngicashatwa, ngi...

Kungani Timeo ancuma kutjela umndeni wakhe ngekucashatwa emsebentini?

Kungoba bekafuna kwenta kuchumanisa naloku lokubehlele.

Kungoba bekangafuni kutsi kube khona emndenini wakhe lotiva ayedvwa.

Kungoba bekafuna kubonisa umndeni wakhe kutsi sisombululo sakhe samsita wativa
ancono.

Kungoba bekafuna emalunga emndeni wakhe atame sisombululo labanika sona.

INDZABA 5
LONHLANHLA UTIVA

ANGAKAKHULULEKI

Ingcikitsi: Imitimba yetfu

Lamanye emaphuzu
ekwabela bafundzi bakho

g Imininingwane
m"“‘ yangaphambilini

« Lombhalo uyindzaba lengasilo liciniso.  * Lendzaba itsintsa imiva. Inhloso yayo
kufundzisa bantfwana kutsi bakhulume

+  Yenteka eNingizimu Afrika. nemuntfu lomdzala labametsembako

nangabe kukhona lobenta bative

* Yenteka esikhatsini sanamuhla. bangakakhululeki.

° Lendzaba itawusita bafundzi bakho . Bantfwana bcngakutfo|0 kumatima
babone kutsi kubalulekile kukhuluma kukhu|umo’ ikakhulukati nongabe
nangabe kunemuntfu lokwenta utive bayamati lomuntfu lobenta bative
ungakakhululeki. bangakakhululeki.

« Bantfwana labanyenti
labahlukubetwako balinyatwa
ngumuntfu labamatiko.

Lisu lesivisiso: Buta imibuto / Tibute

* Kuyini: Kucabanga nekubuta imibuto mayelana nalendzaba nawusayifundza.

« Kungani sikusebentisa: Kute uhlale unesifiso sekuyifundza futsi utfole lokunyenti
nawusafundza.

+ Kusita njani: Kukwenta uhlale unemdlandla wekufundza futsi kukusita kutsi uyivisise
kancono lendzaba. Kukusita kutsi ukhone kucombela lokutakwenteka kulendzaba.



Kute usebentise lelisu:

L|kh05| Fundza

nesigaba

58,1 Lomvula, longudzadze Ngifisa kwati kutsi kungani
walonhlanhla lomdzala, Lonhlanhla esaba kutjela
wangena ekamelweni. dzadzewabo? Mhlawumbe wesaba
“Yini inkinga Lonhlanhla?” | kutsi imiva yakhe itawubaphatsa
kwabuta yena. kabi labanye bantfu nome

ibatfukutselise.
“Kute lutfo,”

kwaphendvula Lonhlanhla
acamba emanga
laluhlata-klaba.

Lomvula wahlala eceleni
kwakhe. “Ngiyabona

kutsi kunentfo letsite
lengahambi kahle!” washo
kudzadzewabo. “Ngitjele!”

65,1 Ekugcineni ngalesikhatsi Ngifisa kwati kutsi nyalo utiva
Malume Nkholo kanjani Lonhlanhla? Kufanele
angena emnyango, kutsi uyabona kutsi imiva yakhe
akatange awahage ibalulekile.
nobe awacabuze
lamantfombatana.

Wamane-nje watsi,
“Lisontfo lelinenjabulo,
Lomvula nawe
Lonhlanhla,” wabese
uphakamisa sandla sakhe
entela kutsi bashayanise
timphama tabo
letiphakanyiselwe etulu.




Lonhlanhla bekahleti embhedzeni wakhe ngekwesaba.
Make wakhe bekamtjele kutsi kutawufika Malume
Nkholo atewudla kudla kwasemini ngeLisontfo.
Lonhlanhla bekangakutsandzi kufika kwaMalume
Nkholo abavakashele. Bekangayitsandzi indlela
labekamhaga ngayo. Bekangayitsandzi futsi nendlela
labekamcabuza ngayo.




Lomvula, longudzadze walLonhlanhla lomdzala,
wangena ekamelweni. “Yini inkinga Lonhlanhla?”
kwabuta yena.

“Kute lutfo,” kwaphendvula Lonhlanhla acamba
emanga laluhlata-klaba.

Lomvula wahlala eceleni kwakhe. “Ngiyabona
kutsi kunentfo letsite lengahambi kahle!” washo
kudzadzewabo. “Ngitjele!”




“Angikutsandzi kufika kwaMalume Nkholo lapha
ekhaya. Ngivele-nje ngitive..angati kutsi kungani,”
kwasho Lonhlanhla. “Kepha ungatjeli muntfu! Angifuni
make angitfukutselele!

“Ngiyayati indlela lotiva ngayo. Nami angitsandzi
uma angicabuza,” kwasho Lomvula. “Ngicabanga
kutsi kufanele sitjele make. Kuyintfo lengafanele
itsatfwe kalula uma kunemuntfu losenta sitive
singakhululeki!”

“Hhayi! Utasitfukutselela ngekusho tintfo letimbi
ngemnakabo. Angifuni kumenta aphatseke kabi!”
kwakhala Lonhlanhla.

“Ngiyati kutsi kuyesabeka - kepha mhlawumbe
kufanele! Mhlawumbe angasisita sitive sincono. Kantsi
uma ngabe akunjalo, lokungenani asimtjele sobabili
sindzawonye,” kwasho Lomvula, abambe sandla
saLonhlanhla.




BoLomvula naLonhlanhla batfola make wabo apheka
kudla kwasemini.

“Make, sidzinga kukhuluma nawe,” kwasho Lomvula
ngesibindzi.

Ngemuva kwaloko, Lomvula watjela make wakhe
kutsi Malume Nkholo ubenta bative bangakakhululeki.




Make wadvonsa kakhulu umoya. Lonhlanhla
bekacabanga kutsi ulungiselela kutsetsa.
“Ngiyajabula kutsi ningitjelile. Akukafaneli nikugcine
kuyimfihlo uma ngabe kunemuntfu lonenta nitive
ningakakhululeki. Lowo ngumuva lobalulekile lofanele
kutsi unakwe. Ngitawukhuluma naye. Futsi-nje,
Lomvula, angifuni kutsi wena nobe Lonhlanhla uke
ube wedvwa naye,” kwasho make ngekutimisela.
“Ngaso sonkhe sikhatsi kufanele nibe ndzawonye uma
ninaMalume Nkholo.”




BoLonhlanhla naLomvula baphumela ngaphandle
bayodlala. Kusenjalo Lonhlanhla wabona ngelifasitelo
lasekhishini make wakhe akhuluma nelucingo.
Lonhlanhla bekakhatsatekile ngaloko make wakhe
latakusho kuMalume Nkholo. Bekati kutsi kufanele
angalaleli, kepha bekute langakwenta. Wagijima
wayohlala ngaphasi kwelifasitelo lasekhishini.

“Nkholo,” kwasho make ngelivi lelicinile,
“emantfombatana ativa angakakhululeki uma
emadvodza ngaphandle kwababe wawo awahaga
futsi awacabuza. Ngicela uhloniphe imiva

yawo - mane-nje ushayanise nabo timphama
letiphakanyiselwe etulu.”




Ekugcineni ngalesikhatsi Malume Nkholo angena
emnyango, akatange awahage nobe awacabuze
lamantfombatana. Wamane-nje watsi, “Lisontfo
lelinenjabulo, Lomvula nawe Lonhlanhla,” wabese
uphakamisa sandla sakhe entela kutsi bashayanise
timphama tabo letiphakanyiselwe etulu.

-r . Kufundza 1
Y

Ngubani lowenta Lonhlanhla ative angakakhululeki?
Malume Nkholo umenta ative angakakhululeki.

Lonhlanhla watjela bani ngekutsi utiva angakakhululeki?
Watjela dzadzewabo Lomvula.

Kungani Lonhlanhla bekangafuni kucocela nanoma ngubani mayelana ngemiva
yakhe?

«  Kungobe bekasaba kutsi imiva yakhe ayikalungi.

«  Kungobe bekakhatsatekile ngekutsi kute longavisisa imiva yakhe.

« Kungobe bekakhatsatekile ngekutsi make wakhe bekatamkwatela.

Kufundza 2

Yini leyenta Lonhlanhla ative angakakhululeki?
Yindlela Malume lamhaga ngayo nalamcabuza ngayo.

Kungani Lonhlanhla ahlala ngaphasi kwelifasitelo lasekhishini?
+ Kute alalele make wakhe nakakhuluma nelucingo.
+ Kute eve kutsi make wakhe utsini kuMalume Nkholo.

Ucabanga kutsi Lonhlanhla wativa njani ekupheleni kwalendzaba? Kungani?

+ Ngicabanga kutsi Lonhlanhla wativa agcwele kubonga kutsi dzadzewabo wamsita
wakhona kukhuluma ngemiva yakhe.

* Ngicabanga kutsi Lonhlanhla wativa akhululekile ngobe make wakhe wakhulumisana
namalume wakhe.



INDZABA 6
LILANGA LELIBI

LAZAMA

Ingcikitsi: Imitimba yetfu

gz& Imininingwane .. Lamanye emaphuzu
#F | yangaphambilini o ekwabela bafundzi bakho

« Lombhalo uyindzaba lengasilo liciniso.  *  Kukhuluma ngemitimba yalabanye
bantfu kungabenta bative

+  Yenteka eNingizimu Afrika. bangakakhululeki.

* Yenteka esikhatsini sanamuhla. « Imvamisa bantfwana bayasukelwa

ngendlela lababukeka ngayo -

* Lendzaba itawusita bafundzi bakho basukelwa bantfwana nebantfu
bacondze kancono kutsi kuphawula labadzala. Loku akusiwo umusal
ngemitimba yalabanye bantfu
kungabenta bative bangakakhululeki.  «  Nangabe umuntfu lotsite enta

umtfwana ative angakakhululeki,
kubalulekile kutsi lomntfwana achazele
umuntfu lomdzala lametsembako.

Lisu lesivisiso: Combela tiphetfo

+ Kuyini: Kucombela tintfo umbhali langatichazi tivele ebaleni, ngekusebentisa
tinkhomba letisendzabeni.

+ Kungani sikusebentisa: Kute sivisise inchazelo lejulile nemilayeto lefihlakele.

« Kusita njani: Kukusita kutsi wente tiphetfo njengobe usafundza, uphindze uyivisise
kancono lendzaba nebalingiswa.

Likhasi

nesigaba

Kute usebentise lelisu:

Fundza

69, 2 Zama weva buso bakhe Ngingaphetsa ngekutsi Zama
bushisa. Bekangati kutsi waphatseka kabi hgobe lamagama
atsini. atsi buso bakhe bashisa - futsi

kulesitfombe uyabonakala kutsi
akakajabuli!

72,1 Ngemuva kwaloko livi Ngingaphetsa ngekutsi make

lakhe lantjintja. “Kwesibili,
loko akukalungi. Kute
umuntfu lomdzala
lokufanele kutsi aphawule
ngemtimba walomunye.
Ngiva buhlungu kutsi
loko kwentekile.
Ngitawukhuluma
nathishela lomkhulu
kusasa.”

waZama uphatseke kabi. Kuyevakala
kutsi akadlali kulakushoko futsi utsi
utawukhuluma nathishela lomkhulu
ngaloku lokwentekile.




Zama bekakujabulele kakhulu kubuyela esikolweni
ngemuva kwekuphela kwemaholidi. Kepha
ngalesikhatsi asuka endzaweni labahlangana kuyo
ayofolela eklasini, lomunye thishela, uMnu. Matsebula
watsi, “Hho Zama, sewuzimukile! Ubonakala
ukhuluphele kakhulu.”

Zama weva buso bakhe bushisa. Bekangati kutsi
atsini.

Lilanga lonkhe Zama bekesaba. Wafaka lijezi

lakhe ngisho nanobe bekushisa kakhulu eklasini.
“Mhlawumbe loku kutawufihla umtimba wami,” washo
aticabangela.

Ngalesikhatsi babe waZama amlandza esikolweni,
wahlala esihlalweni semoto lesingemuva wabuka
phasi.

“Kunjani, Zama?” kwabuta babe wakhe.

“Angifuni kukhuluma ngako,” kwasho Zama wabese
sewuyatithulela.



Entsambama ngalelolanga, ngalesikhatsi make
waZama afika ekhaya abuya emsebentini,
wanconcotsa emnyango welikamelo laZama.
“Belinjani lilanga lakho lamuhla esikolweni?” wambuta.

“UMnu. Matsebula utsite sengizimukile. Watsi futsi
ngikhuluphele,” kwasho Zama. “Ingabe ngikhuluphele
ngempela yini?” kwabuta Zama kumake wakhe.

“Kwekucala-nje kunako konkhe, yonkhe imitimba
mihle,” kwaphendvula make waZama ngelivi lelipholile.
“Umuhle kungakhatsaliseki kutsi unemtimba lonjani.”




Ngemuva kwaloko livi lakhe lantjintja. “Kwesibili, loko
akukalungi. Kute umuntfu lomdzala lokufanele kutsi
aphawule ngemtimba walomunye. Ngiva buhlungu kutsi
loko kwentekile. Ngitawukhuluma nathishela lomkhulu
kusasa.”

“Cha, Make! Utawucabangani uMnu. Matsebula?
Utawungitondza!” kwakhala Zama.

“Zama, angeke simane sikuyekele-nje loko kalula. Loku
akukafaneli kwenteke kuwe, futsi akukafaneli kuphindze
kwenteke kunobe ngumuphi lomunye umfundzi esikolweni
sakho,” kwasho make wakhe ngekugcizelela.

Ekuhambeni kwesikhatsi ngalelo langa ebusuku
Zama weva batali bakhe bakhuluma ngalesikhatsi
basembhedzeni wabo.

“Angitsandzi ngempela kutsi thishela ukhulume
kanjalo kuZama - angicabangi kutsi bekufanele kutsi
aphawule ngemtimba wakhe!” kwasho make waZama.

“Kute umuntfu lokufanele ente Zama ative
angakakhululeki esikolweni - ikakhulu thishela
akakafaneli!” kwagcizelela babe waZama.

Ngalobo busuku Zama walala embhedzeni
wakhe, akhatsatekile ngekutsi yini letakwenteka
ngalesikhatsi make wakhe ayokhuluma
naThishelanhloko Nhleko.

Ngentsambama lelandzelako, bobabili batali baZama
beta batewumlandza esikolweni. Zama bekadlala
ngaphandle ngalesikhatsi batali bakhe bangena
ehhovisi lathishela lomkhulu. Zama wetama kugcila
emdlalweni wekutsintsana labebawudlala, kepha
bekaloku akhohlwa njalo-nje kutsi ngubani lokufanele
angene. Intfo bekasayicabanga-nje kuphela kutsi
ngabe bekwentekani ngekhatsi kwelihhovisi.

Ekugcineni, make wakhe wambita. Zama wabamba
sandla samake wakhe ngalesikhatsi bangena ehhovisi
laThishelanhloko Nhleko.

“Zama ngiyacolisa kutsi ngiphawule ngemtimba
wakho nekutsi ngikwente wativa ungakakhululeki,”
kwasho uMnu. Matsebula aticolisela. “Angikacapheli
kutsi utawuphatseka kabi, kepha nyalo sengiyabona
kutsi bekungakafaneli Yonkhe imitimba mihle, futsi
akukafaneli ngehlulele lomunye umuntfu ngemtimba
wakhe.”




Ngemuva kwekutsi uMnu. Matsebula aphume
ehhovisi, Thishelanhloko Nhleko wabukisisa Zama.
“Zama, akukafaneli kutsi nanoma ngubani aphawule
ngemtimba wakho. Siyabonga ngekutsi usente
sikucaphele loku,” kwasho Thishelanhloko.

Zama bekakhatsatekile ngekubona uMnu. Matsebula
ngakusasa, nanobe-nje bekati kutsi bekente intfo
lenhle.

Ngakusasa ekuseni lapho kuhlangana khona bafundzi
ngembi kwekuya emaklasini, Thishelanhloko Nhleko
wakhuluma nesikolwa sonkhe ngekuba nemusa
nenhlonipho. “Sinekuma kanye nebukhulu lobehlukene,
futsi konkhe kuma kanye nebukhulu kwemukelekile
lapha,” washo amemetela.

Tasneem wajika wabuka Zama, “Siyabonga ngekuba
nesibindzi sekutsi usho lokutsite. Ngetsemba kutsi
Thishela angeke aphindze asho leto tintfo futsi.”

Kufundza 1

Ngubani lowatjela Zama kutsi ubukeka akhuluphele kakhulu?
UMnu. Matsebula watjela Zama kutsi ubukeka akhuluphele kakhulu.

Wativa anjani Zama ngalesikhatsi uMnu. Matsebula aphawula ngemtimba
wakhe?
Waphatseka kabi / akatange akhululeke / wesaba / waba nemahloni njll.

Kungani Zama bekafake lijezi lilanga lonkhe esikolweni, ngisho nanobe

bekushisa?

«  Kungobe uMnu. Matsebula bekatsi ubonakala akhuluphele.

« Kungobe wativa angakakhululeki ngekutsi uMnu. Matsebula waphawula ngemtimba
wakhe.

«  Kungobe bekangafuni kutsi kubekhona lomunye umuntfu lotomehlulela ngemtimba
wakhe.

«  Kungobe uMnu. Matsebula wamenta wativa kabi ngemtimba wakhe.

Kufundza 2

\

Ngumuphi umdlalo Zama labekawudlala ngalesikhatsi batali bakhe basehhovisi?
Bekadlala umdlalo wekutsintsana nebangani bakhe.

Kungani Zama bekangakhoni kugcila ngalesikhatsi badlala umdlalo
wekutsintsana?

« Kungobe bekakhatsatekile ngaloko lebekwenteka ngekhatsi ehhovisi.

«  Ngobe bekativa akhatsateke kakhulu kutsi wagcina angakanaki emdlalweni.

Kungani batali baZzama bakhuluma naThishelanhloko Nhleko?

+  Kungobe uMnu. Matsebula watsi kuZama ukhuluphele, futsi waphatseka kabi Zama.

+ Kungobe batali baZama bebabona kutsi Zama uphatseke kabi kakhulu ngaloko
lokushiwo nhguMnu. Matsebula.

+ Kungobe batali baZama baphatseka kabi ngekutsi uMnu. Matsebula wente Zama
wativa kabi.

+  Kungobe make waZama wativa angakakhululeki. Bekangacabangi kutsi thishela
kufanele ente kuphawula ngemitimba yebafundzi.

+  Kungobe bebangafuni kwenta Zama ative angakakhululeki esikolweni.

+  Kungobe batali baZama bayamtsandza futsi bafuna kumvikela.

+ Kungobe yonkhe imitimba mihle, futsi labanye akukafaneli baphawule ngemitimba
yetfu.

INDZABA 7

IDAYARI YAMANDU

LEYIMFIHLO

Ingcikitsi: Sicatulula
timphicabadzala

Imininingwane

;}% yangaphambilini

* Yenteka eNingizimu Afrika.
*  Yenteka esikhatsini sanamuhla.

* Lendzaba itawusita bafundzi
bakho bafundze kabanti mayelana
nekusebentisa imikhondvo kute
bacatulule timphicabadzala.

Lisu lesivisiso: Chumanisa

Lombhalo uyindzaba lengasilo liciniso.

Lamanye emaphuzu

E ekwabela bafundzi bakho

L]

Imphicabadzala yintfo lesingayati
kwanyalo — inkinga nobe umbuto
lodzinga imphendvulo. Cabanga
ngalesikhatsi ungalitfoli lithoyisi
lakho: “Liyephi lithoyizi lami?”
Yimphicabadzala-ke leyo.

Imikhondvo imininingwane lemincane
lelusito leyenta kutsi sigcine siyitfolile
imphendvulo. Itinkhomba lesitibonako
letisicocela indzaba.

* Kuyini: Kucabanga ngekutsi lendzaba ihlangana njani nekuphila kwakho, naletinye

tincwadzi nobe nemhlaba.

+ Kungani sikusebentisa: Kute uyivisise kancono lendzaba ngekuyihlanganisa netintfo

lesewuvele utati.

« Kusita njani: Kwenta lendzaba ivakale kahle futsi kube melula kuyikhumbula.

Likhasi

nesigaba

Kute usebentise lelisu:

Fundza

85,5 “Ngiyaciniseka kutsi Ngingachumanisa nemaphoyisa.
ngumnaketfu lomncane,” Anna naMandu bafuna imikhondvo
kwasho Mandu. “Thabo yekucatulula bugebengu -
ngaso sonkhe sikhatsi njengemaphoyisa.
uba neminwe lengcolile
ngemuva kwekudlala
ngaphandle!”

87,1 “Buka nati tinwele Bo-Anna naMandu bahlanganisa

letimhlophe!” kwasho
Mandu, aphakamisa
lunwele lolumhlophe
lolufisha. “Lona
ngumkhondvo
lobalulekile,” kwasho
yena.

“Ngumuntfu lonetinwele
letimhlophe lona lofundze
idayari yami.”

imikhondvo kute batfole kutsi
ngubani lofundze idayari,
njengemaphoyisa lafuna bufakazi
kute atfole lowente bugebengu.




Mandu bekatsandza kubhala. Bekatsandza kakhulu
kubhala kudayari yakhe lekhetsekile.
Onkhe emalanga, bekabhala lakwentile ngalelolanga.

Bekaphindze abhale timfihlo takhe letinkhulu.
Kubhala bekumsita kutsi abe nemcondvo lohlutekile.
Bekumsita kutsi ehlise umoya. Bekumsita kutsi ative
ajabula.

Mandu bekangafuni kubekhona umuntfu lofundza
timfihlo takhe letinkhulu, ngako-ke bekati kutsi
kudzingeka indzawo lekahle yekufihla idayari yakhe.

Wabuka ekamelweni lakhe wabese ucabanga
ngendzawo lephephe kakhulu yekubeka idayari yakhe.
Ekugcineni wancuma kuyifihla ngaphasi kwembhedze
wakhe. “Kute lotoyitfola lapha!” washo acabanga.

Kepha ngalenye intsambama, ngalesikhatsi Mandu
nemngani wakhe Anna babuya esikolweni, Mandu
watfola idayari yakhe ibekwe phasi ekamelweni lakhe
futsi ivulekile. Mandu weva buso bakhe bushisa.
Inhlitiyo yakhe yacala kushaya ngemandia.



“Hhayi bo! Buka Anna! Kukhona labekadze afundza

idayari yami!” washo atsetsa.

“Singatfola kutsi ngubani!” kwasho Anna ngemoya
lophasi. “Sitawuba baseshi bedayari!”

BoMandu na-Anna bahlola idayari.

“Buka letinyatselo teminwe lengcolile,” kwasho Anna.
“Lona ngumkhondvo lokahle! Ucabanga kutsi ngubani
loneminwe lengcolile?”

“Ngiyaciniseka kutsi ngumnaketfu lomncane,” kwasho
Mandu. “Thabo ngaso sonkhe sikhatsi uba neminwe
lengcolile ngemuva kwekudlala ngaphandle!” a8cp

“Asihambe siyomufuna. Kufanele _ ke =
simbute imibuto kute sibone

1
kutsi akusuye yini!” kwasho Anna.



Mandu wacabanga kutsi Thabo ufundze tonkhe
timfihlo takhe. Kusenjalo wakhumbula kutsi
umnakabo bekaneminyaka lesihlanu-nje kuphela.
Bekasengakakwati kufundza!

“Ake sewume! Ngeke kwenteke kutsi kube nguye!
Akakwati kufundza!” kwasho Mandu, ahleka.

“Ake sibuke lomunye umkhondvo,” kwasho Anna.

Mandu wabukisisa idayari, likhasi ngalinye.




“Buka nati tinwele letimhlophe!” kwasho Mandu,
aphakamisa lunwele lolumhlophe lolufisha. “Lona
ngumkhondvo lobalulekile,” kwasho yena.

“Ngumuntfu lonetinwele letimhlophe lona lofundze
idayari yami. Kute umuntfu emndenini wakitsi
lonetinwele letimhlophe. Ngako-ke, kungaba ngubani?
Ngubani lengimatiko lonetinwele letimhlophe?”
wabuta, abukeka anekusola tinwele ta-Anna
letimhlophe.

“Akusimi! Ngikutjela liciniso!” kwasho Anna. “Futsi,
lolunwele lolumhlophe lufisha kakhulu. Tami tinwele
tindze!”

87



88

“Kufanele setsiye kute sibone kutsi angeke simbambe
yini lona lofundze idayari,” kwasho Mandu. Mandu
watsatsa idayari yakhe wayibuyisela ngaphasi
kwembhedze wakhe. Ngemuva kwaloko, wavuvutela
fulawa phasi eceleni kwembhedze wakhe.

“Nangabe kukhona losondzela kudayari yami,
sitobona ngetinyatselo kufulawa,” kwachaza Mandu.



Ngemuva kwaloko, lamantfombatana abhaca
ekhoneni abese ayalindza! Ngemuva kwemaminitsi
lambalwa, beva imisindvo leklwebhako ivela
ekamelweni.

Bagijima babuyela emuva ekamelweni laMandu.
“Sakutfola!” kwamemeta Anna. Kepha bekute muntfu
lapho! Bekute muntfu ngaphandle kwaShaluta, inja
yaMandu. Phasi kufulawa besekugcwele tinyatselo
tetidladla. Likhala laShaluta belikudayari yaMandu!

Mandu wacala kuhleka. “Kufanele kutsi letinwele
letimhlophe letikudayari taShaluta!”

“Shaluta losiphukuphuku!” kwasho Anna. “Udzinga
indzawo lencono yekuyjifihla!”

“Ucinisile!” kwasho Mandu. “Kepha ngitawutfola lenye
ngekuhamba kwesikhatsi - ifanele kutsi ibe yimfihlo
ngisho nakuwe!”




-r . Kufundza 1
Y

Ngutiphi tinkhomba letatfolwa bo-Anna naMandu?

Batfola tinyatselo teminwe letingcolile, batfola tinwele letimhlophe, ekugcineni babese

batfola tinyatselo tetidladla kufulawa.

Ngubani ngempela “lobekafundza” idayari yaMandu?
Bekuyinja yakhe.

Kungani Mandu acabange kutsi Anna nguye lofundze idayari yakhe?

«  Kungoba watfola tinwele letimhlophe.

« Kungoba kute namunye emndenini wakuboMandu lonetinwele letimhlophe.
«  Mhlawumbe kungoba Anna bekanenshisekalo yekusita. Loku kwasolisa.

Kufundza 2

Bobani Mandu labekabasola?
Bekasola umnakabo lomncane kanye na-Anna.

Batfola kanjani boMandu na-Anna kutsi ngubani lofundze idayari?
Babuka imikhondvo base bayatsiya.

Kungani Mandu bekadzinga indzawo lencono yekufihla idayari yakhe?

+ Kungoba idayari kufanele ibe yimfihlo.

+ Kungoba inja yakhe lenguShaluta yayitfola kalula idayari yakhe.

+  Kungoba Anna sewuyati kutsi idayari ifihlwe kuphi, ngako-ke ayisesiyo indzawo
yekufihla leyimfihlo nyalo.

9l

INDZABA 8
MABHACELANA

Ingcikitsi: Sicatulula
timphicabadzala

gz& Imininingwane .. Lamanye emaphuzu
#F | yangaphambilini o ekwabela bafundzi bakho

« Lombhalo uyindzaba lengasilo liciniso.  * Buta bafundzi kutsi bake
bawudlala yini lomdlalo lokutsiwa

+  Yenteka eNingizimu Afrika. nguMabhacelana.
* Yenteka esikhatsini sanamuhla. * Buyeketa imitsetfo: munye uyabala
' _ ' ngalesikhatsi labanye babhaca;
* Lendzaba itawusita bafundzi ngemuva kwaloko lona lobekabala
bakho bacondze kancono kutsi iyini kufanele abatfole bonkhe.

imphicabadzala.
«  Nangabe umdlali abhace kahle kakhulu
futsi kube matima kumtfola, indzawo
labhace kuyo iyimphicabadzala.

Lisu lesivisiso: Combela tiphetfo

« Kuyini: Kucombela tintfo umbhali langatichazi tivele ebaleni, ngekusebentisa
tinkhomba letisendzabeni.

+ Kungani sikusebentisa: Kute sivisise inchazelo lejulile nemilayeto lefihlakele.

« Kusita njani: Kukusita kutsi wente tiphetfo njengobe usafundza, uphindze uyivisise
kancono lendzaba nebalingiswa.

Likhasi

nesigaba

Kute usebentise lelisu:

Fundza

101, 1 “Abakangitfoli!” Ngingaphetsa ngekutsi Siviwe
kwacabanga Siviwe, ube nendzawo lekahle kakhulu
agigitseka ekhatsi yekubhaca, ngobe kute namunye
ebhasikidini. lomtfolile - futsi sebadlala umjikeleto

wesibili walomdlalo!

106, 7 Babuka kuto tonkhe Yimphicabadzala! Abati kutsi Siviwe

tindzawo labatayele
kubhaca kuto, kepha
akatange atfolakale.

ukuphi! Ngingaphetsa ngekutsi
bekukwekucala kutsi kube khona
lobhaca kulelibhasikidi, ngobe kute
loke wacabanga kuyobuka lapho.




Ngalenye intsambama lefutfumele yasehlobo,
bantfwana baseTsomo bancuma kudlala
mabhacelana.

“Ngitawubala!” Kwavolontiya Lungi. Wacala wabala
ngekumemeta “1-2-3-4-5...”

Bonkhe lalabanye bantfwana basabalala, bagijima
bayotfola indzawo lekahle yekubhaca.




Lumka wagijima waya etihlahleni letisalihlashana.
Wakhasa wangena ngaphasi kwato.

Avela wagijima ngematubane waya etihlahleni
letihlanyelwe. Wenta kutsi umtimba wakhe ucondze
utsi-tfwi njengobe bekeme ngemuva kwesihlahla
lebesisidze kakhulu.

Phetsile wagijima wehla
ngendlela watfola sisele
eceleni kwayo. Wahlala
phasi wantjikita lapha
ekhatsi.

Hlobisa wagijima waya
etjeni lelikhulu. Wafike
wakhokhoba wabhaca
ngemuva kwalo.

Gogo Nkomo wasita Siviwe ngekumfaka ebhasikidini
lewashini. Wamphakamisa wamfaka ekhatsi.
“Ungabolivala lelibhasikidi uma ubhaca ekhatsi

kulo! Kuyingoti lenkhulu kwenta njalo!” Gogo Nkomo
wabeka simbonyo salelibhasikidi lapha eceleni kwalo
wabese ungena endlini.




“Senibhacile nobe cha, sengiyeta!” kwamemeta Lungi.

Lungi wagijima waya ehlatsini. “Ngakutfola!” washo
akhomba Lumka.

Lungi naLumka bagijima ngematubane bacondza
etihlahleni letihlanyelwe letilihlatsi. “Sakutfola!” basho
babita Avela.

Lungi, Lumka na-Avela bagijima behla ngendlela,
badzimate babona lihembe IaPhetsile lelibovu
esiseleni. “Sakutfola!” basho, babita Phetsile.

Lungi, Lumka, Avela, naPhetsile bahamba bacondza
etjeni lelikhulu. Beva Hlobisa akhwehlela. “Sakutfola!”
bahleka, bakhomba Hlobisa.

Siviwe bekaloku asekhatsi ebhasikidini.




“Asidlaleni futsi!” kwasho Lumka, akhohlwe konkhe
ngaSiviwe lomncane.

Wacala-ke wabala amemeta, “1-2-3-4-5...”

Avela, Phetsile, Hlobisa naLungi basabalala, bagijima
baya etindzaweni tekubhaca letinsha.




“Abakangitfoli!” kwacabanga Siviwe, agigitseka
ekhatsi ebhasikidini.




Avela wagijima waya emotweni lendzala
letfombile. Wakhasa wangena
ngaphasi kwayo.

Phetsile wagijima waya endlini
lebeyisedvutane. Wafike wema
ngemuva kwayo weyama ludvonga
lolungemuva kwayo.

Hlobisa wagijima washona entasi nhgendlela watfola
indvundvuma yetibi. Walala phasi ngemuva kwato.

Lungi wagijima waya ngasesangweni. Wagoba
washona phasi wabhaca ngemuva kwalo.

Siviwe wagoba washona phasi lapha ekhatsi
ebhasikidini lewashini.




“Senibhacile nobe cha, sengiyeta!” kwamemeta
Lumka.

Lumka wagijima waya emotweni lendzala,
leseyatfomba. “Ngakutfola!” wema edvute nemoto
wahlola ngaphasi kwayo.

Lumka na-Avela bagijima ngematubane baya endlini
lebeyisedvutane. “Sakutfola!” basho bamemeta
Phetsile.

Lumka, Avela naPhetsile bagijima bashona entasi
ngendlela, bate beva Hlobisa akhwehlela.” Sakutfola!”
basho bahleka.

Lumka, Avela, Phetsile naHlobisa bahamba baya
ngasesangweni. Babona ticatfulo taLungi letiluhlata
kwesibhakabhaka. “Sakutfola,” bahleka, bakhomba
tinyawo talLungi.

Siviwe bekasolo
asebhasikidini, sekalele!

“Asidlaleni lomunye umjikeleto!” kwasho Avela.

“Ngitawubala!” kwasho Avela.

Badlala umjikeleto emva kwemjikeleto, babala
baphindze babhace lilanga ladzimate lacala
kuyoshona.




“Asiyeni ekhaya kungakabi mnyama!” kwasho
Phetsile. “Asambeni Siviwe,” washo abuka umnakabo
lomncane nhlangotsi tonkhe. Kulapho-ke atfola khona
kutsi Siviwe ulahleke cishe lilanga lonkhe!

Lumka wagijima waya emahlatsini. Akekho Siviwe.

Avela wasuka ngematubane waya ehlatsini
lekuhlanyelwa. Akekho Siviwe.

Phetsile wagijima wehla ngendlela watfola sisele.
Akekho Siviwe.

Hlobisa wagijima waya etjeni lelikhulu. Akekho Siviwe.
Lungi wagijima waya esangweni. Akekho Siviwe.

Babuka kuto tonkhe tindzawo labatayele kubhaca
kuto, kepha akatange atfolakale.

Labangani bacala-ke nyalo bammemeta. “Siviwe!
Ukuphi?” bamemeta.

Ekugcineni kumemeta kwabo kwavakala kuSiviwe
ebhasikidini lewashini. Wasukuma, bekamncane kutsi
angakhona kutiphumela kulelibhasikidi lewashini.

“Ngilapha! Ngilapha!” kwamemeta Siviwe.




Labangani bagijima baya lapho bekuchamuka

ngakhona livi laSiviwe.

Phetsile wafaka

sandla wadvonsa umnakabo lomncane wamkhipha.

ini

Befika kulelibhasikidi lewash

“Ngiwinile!” kwamemeta Siviwe. Baphubuka bonkhe,

bahleka.

=r’ e ~ F -~



-r Kufundza 1
/s

Wabhaca kuphi Siviwe?
Wabhaca ekhatsi ebhasikidini lewashini.

Wangena njani Siviwe ebhasikidini lewashini?
Gogo Nkomo wamsita ngekumfaka ekhatsi ebhasikidini lewashini / Wamphakamisa
wamfaka ebhasikidini.

Kungani Siviwe wahlala lilanga lonkhe ebhasikidini lewashini?

+ Kungoba kute lowamtfola.

+ Kungoba bekanendzawo lekahle kakhulu yekubhaca.

+  Kungoba kute loweta kutofuna Siviwe ekhatsi ebhasikidini lewashini.

+  Kungoba bangani bakhe bebatijabulisa kakhulu, bangaboni nekutsi Siviwe akekho
kanye nabo.

+ Kungoba Siviwe wafikelwa butfongo ekhatsi ebhasikidini lewashini.

Kufundza 2

Ngubani lowatinikela kubala kucala?
NguLungi lowatinikela kubala kucala.

Sati ngani kutsi Siviwe waba nendzawo lenhle yekubhaca?
+ Kungoba kute lowamtfola lilanga lonkhe.
+  Kungoba waphumelela emdlalweni!

Sati ngani kutsi labantfwana bebakujabulela kudlala mabhacelana?

« Kungoba bebadlala umjikeleto emuva kwemjikeleto.

« Kungoba badlala kwadzimate kwahwalala.

+  Kungoba bebaphishekile ngekudlala bangasaboni kutsi lomunye webangani babo
sewulahlekile.

INDZABA 1
SANDZILE

USESITEJI

Ingcikitsi: Sinemiva

-
-

Imininingwane
-*“'IT yangaphambilini

* Lombhalo uyindzaba lengasilo liciniso.
«  Yenteka eNingizimu Afrika.
+  Yenteka esikhatsini sanamuhla.

+ Lendzaba itawusita bafundzi bakho
bavisise kutsi kuyimvelo kutiva
batfokotile kanye nekuba neluvalo
nabetama lokutsite lokusha.
Lendzaba ikhombisa bafundzi kutsi
nabangatilolonga, babe nesibindzi,
futsi bachubeke ngekuphikelela,
bangativa bagcwele kutetsemba
baphindze baphotfule tinhloso tabo.

Lisu Lesivisiso: Combela
tiphetfo

+  Kuyini: Kucombela tintfo umbhali
langatichazi tivele ebaleni,
ngekusebentisa tinkhomba
letisendzabeni.

« Kungani sikusebentisa: Kute sivisise
inchazelo lejulile nemilayeto lefihlakele.

« Kusita njani: Kukusita kutsi wente
tiphetfo njengobe usafundza,
uphindze uyivisise kancono lendzaba
nebalingiswa.

o
% Lamanye emaphuzu
@ ekwabela bafundzi bakho
+ Umdlalo wesikolwa kulapho bafundzi
balingisa khona indzaba letsite esiteji
ngaphambi kwalabanye bantfu.
Kunebalingiswa, timphahla, kanye
nesicuku lesitsamela lomdlalo.

« Luhlolokhono lisho umdlalo lowentelwa
kuhlola likhono. Bafundzi basho
imigca yemdlalo noma balingise kute
bakhombise kutsi balungele indzima
letsite emdlalweni.

« Balingisi batijwayeta imigca
nekukhombisa imiva ebusweni babo
ngekuphindzaphindza ngaphambi
kwekufika kwembukiso mbamba.
Kutilolonga kubasita bative balungele.

* Ngalesinye sikhatsi singativa
sinemiva lehlangahlangene mayelana
ngalokutsite. Loko kusho kutsi singeva
imiva lehlukene ngesikhatsi sinye.
Njengekutsi, ngalesinye sikhatsi sitiva
sitfokotile futsi sineluvalo esikhatsini
sinye. Loku kwetayelekile, ikakhulukati
ngaphambi kwekwenta intfo
lebalulekile.

Kute usebentise lelisu:

L|kh05| Fundza

nesigaba

125,1 Ngalesikhatsi Sandzile Ngingacombela ngiphetse ngekutsi
angena kwekucala Sandzile bekashaywa luvalo ngobe
esiteji, livi lakhe livi lakhe belivevetela futsi tandla

belivevetela. Tandla takhe takhe betichachatela.
betichachatela.

125,1 Washo umugca wekucala. Ngingacombela ngiphetse ngekutsi
Wawukhumbula! Washo ngalesikhatsi Sandzile akhumbula
umugca wesibili. imigca yakhe yekucala lembalwa,
Sandzile wacala kwamcacela kutsi angakwenta!
kukhululeka. Wativa aba Ngiloko lokwamsita wativa
nekutetsemba. Livi lakhe atetsemboa.

levakala liba nesibindzi.
Tandla takhe tayekela
kuchachatela.

Sandzile bekaphupha ngekuba ngumdlali wasesiteji.
Kantsi lamuhla, Sandzile bekanelitfuba lekucala
lekudvuma. Bekuluhlolokhono lwemdlalo wesikolwa.
Sandzile bekakhumbula yonkhe imigca ledzinga
kushiwo. Bekatilolonge kubonakala kwemiva ebusweni
bakhe, kute abonakale ajabulile noma adzabukile
kuto tonkhe tindzawo letifanele. Bekativa

akulungele. Kepha njengobe bekalindzele

litfuba lakhe lekuya esiteji, bekashaywa

luvalo, eva emavivane esiswini.




Ngemuva kweluhlolokhono Iwakhe, Nkkt. Tsiki
wamtjela kutsi indzima latawuyidlala itawubekwa
ngaphandle kwelihhola ngakusasa ekuseni. Sandzile
bekativa sengatsi wente kahle kuteluhlolokhono
lwakhe. Kepha, bekakhatsatekile kutsi kungenteka
atfole kudvumateka nangabe acabanga kanjalo
ngekutsi angayitfoli indzima labefuna kuyidiala.
Kujabula kwakhe kanye neluvalo Iwakhe kwamenta
wangalala busuku bonkhe.




Ngalesikhatsi Sandzile afika esikolweni, wagijimela
ehholeni. Bekunelibito lakhe lapho! Ephepheni!
Bekakhetselwe kutsi adlale indzima labekadze
ayifuna.

wagijimela egcekeni lesikolwa ayotjela bangani
bakhe. Kepha bekusekuseni kakhulu kungekho
muntfu. Tindzaba besetilungele kuphuma emlonyeni
wakhe. Ekugcineni ngalesikhatsi abona Andrew eta
ngeligede lesikolwa, wamemeta ligceke lonkhe.




Emavikini lamanyenti, Sandzile bekaya
kuyotilungiselela umdlalo wasesiteji nasekuphume
sikolwa. Wabamba ngenhloko imigca lebukudzingeka
ayisho. Bekatilolongela simo sebuso esibukweni, kute
abonakale ajabula noma adzabukile etindzaweni
tonkhe letifanele. Ngelilanga lelingaphambi
kwembutsano lomkhulu wativa sekalungele.
Bekangasakwati kulindzela kuba sesiteji phambi
kwebantfu bonkhe.




Kubusuku lobungaphambi kwembutsano, Sandzile
walala embhedzeni acabanga ngalendlela labanye
bantfwana batsandza emakhono akhe ekulingisa.
Bekacabanga ngalendlela bonkhe bantfwana
labatamshayela tandla ngayo ngemuva kwekudlala
kahle. Kepha, bekakhatsatekile ngekutsi kungenteka
angenti kahle nangabe acabanga ngaleyondlela.
Kujabula kwakhe kanye neluvalo lIwakhe kwamenta
wangalala busuku bonkhe.




Ngelilanga lelilandzelako, Sandzile walindzela
litfuba lakhe lekuya esiteji. Ngalesikhatsi alunguta
esicukwini lesikhulu, akamange asakwati kulindzela
litfuba lekudlala kwakhe - utawuba ngulodvumile
esikolweni! Kepha ngesikhatsi lesifanako, bekafuna
kubaleka. Wacala kujuluka njengobe bekacabanga
ngekukhumbula yonkhe imigca yakhe.

Sandzile wadvonsa umoya ngalesikhatsi angena.




Ngalesikhatsi Sandzile angena kwekucala esiteji,

livi lakhe belivevetela. Tandla takhe betichachatela.
Washo umugca wekucala. Wawukhumbula! Washo
umugca wesibili. Sandzile wacala kukhululeka. Wativa
aba nekutetsemba. Livi lakhe lavakala liba nesibindzi.
Tandla takhe tayekela kuchachatela.

125



Ekugcineni kwemdlalo wasesiteji, Sandzile wema
nalamanye amalunga ebadlali phambili esiteji

wase uyakhotsama. Walalela kushaywa kwetandla
nekuhalaliselwa. Bekajabule kakhulu. Wativa
anekutigcabha lokukhulu. Bekangasakwati kulindzela
kudlala indzima yakhe lelandzelako. Wacala kutiva
kutsi onkhe emaphupho akhe angase afezeke!




Ngimiphi imiva leyehlukene Sandzile layiva kuyo yonkhe indzaba?
Kujabula, luvalo, kushiseka, kukhatsateka, kutigcabha, njll.

Ungakutsandza yini kuba sesiteji njengaSandzile? Kungani nobe kungani
kungenjalo?

+ Ngingatsandza kuba sesiteji ngobe...

* Ngeke ngitsandze kuba sesiteji ngobe...

Cabanga ngesikhatsi lapho wetama lokutsite lokusha. Wativa kanjani
ngaphambili kwako, ngesikhatsi sako kanye nangemuva kwako?
Ngativa...

Kungani singaphetsa ngekutsi Sandzile wativa aneluvalo?
+ Ngobe weva emavivane esiswini sakhe.

* Ngobe akazange alale.

+ Ngobe wativa sengatsi ufuna kubaleka esiteji.

*  Ngobe bekajulukile.

Ingabe kuke kwenteka yini wativa unemiva lengetulu kwalowodvwa ngesikhatsi
lesifanako?
Ngativa... futsi.. ngesikhatsi...

Kungani Sandzile wativa ajabulile futsi aneluvalo ngesikhatsi lesifanako?

+  Ngobe bekukwekucala kutsi adlale umdlalo wasesiteji.

+  Ngobe bekakufuna ngempela kuba semdlalweni, kepha kuyesabisa nangabe wenta
intfo letsite lensha / wenta intfo letsite kwekucala.

+ Ngobe bekajabulele kutsi wente kahle kepha aneluvalo Iwekutsi kungenteka afeyile.

INDZABA 2

BANTFU UTIVA

ADZABUKILE

Ingcikitsi: Sinemiva

r""[—;i““ yangaphambilini

-
-

Imininingwane

Lombhalo uyindzaba lengasilo liciniso. ¢
Yenteka eNingizimu Afrika.
Yenteka esikhatsini sanamubhla.

Lendzaba itawusita bafundzi .
bavisise kutsi nangabe umuntfu

ativa adzabukile, ikakhulukati
nakalahlekelwe ngumuntfu

lamtsandzako, indlela lencono .
yekumsita kumkhombisa umusa,

nekutsi utsi “ncesi” kanye nekuba

sedvute naye umlalele.

Lisu Lesivisiso: Combela
tiphetfo .

Kuyini: Kucombela tintfo umbhali
langatichazi tivele ebaleni,
ngekusebentisa tinkhomba
letisendzabeni.

Kungani sikusebentisa: Kute sivisise
inchazelo lejulile nemilayeto lefihlakele.

Kusita njani: Kukusita kutsi wente
tiphetfo njengobe usafundza,
uphindze uyivisise kancono lendzaba
nebalingiswa.

Lamanye emaphuzu
ekwabela bafundzi bakho

Nangabe umuntfu andlula emhlabeni,
umtimba wakhe uyema ungasasebenti,
lokusho kutsi angeke asaphefumula.
Labantfu bebamtsandza umufi
bavamise kutiva badzabukile kakhulu.

Lusizi libito lalokudzabuka lokukhulu
lesikuvako nangabe umuntfu
lesimtsandzako andlula emhlabeni.

Bantfu bakhombisa kudzabuka
ngetindlela letihlukene. Labanye
bayakhala. Labanye bantfu bakhetsa
kuthula bangakhulumi. Labanye
bakhetsa kulala kakhulu. Labanye
kungenteka bangamamatseki sikhatsi
lesidze.

Nangabe umngani adzabukile,
akudzingeki kutsi simjabulise ngaso
sonkhe sikhatsi. Ngalesinye sikhatsi
intfo loncomekako longayisho kuye
kutsi, “Phephisa” bese uhlala naye
ngalesikhatsi asativa adzabukile. Loku
kungamenta ative angasiyedvwa,
nanoma asadzabukile.

Likhasi

Kute usebentise lelisu:

Fundza

nesigaba

133.1

“Mhlawumbe ngingenta
Bantfu ahleke
nangingamcocela

onkhe emahlaya ami
lamnandzi!” kwacabanga
Ngcebo. “Ngemuva
kwaloko utawukhohlwa
ngako konkhe kutiva
adzabukile!” Ngcebo
wacabanga ngawo
onkhe emahlaya akhe
lamnandzi. Wawabhala
phasi ephepheni wabese
ulifaka esikhwameni
sakhe sesikolwa.

Ngingacombela ngiphetse ngekutsi
Ngcebo ufuna kuncedza umngani
wakhe akhohlwe ngekutiva
adzabukile. Ngcebo ucabanga kutsi
kuhleka kutamenta ativa ancono
Bantfu.

139, 1

Ekuseni ngalLesihlanu,
Ngcebo watfola Bantfu
esikolweni.

“Ngidzabuke kakhulu
ngekushona kwagogo
wakho,” kwasho Ngcebo
amlilela. “Angati kutsi
kufanele ngikusite kanjani
kute utive uncono.

Kepha ngingahlala kanye
nawe nangabe nguloko
lokufunako. Futsi nangabe
ufuna kukhuluma
ngendlela lotiva udzabuke
ngayo, ngikhona kute
ngikulalele,” kwasho
Ngcebo.

Ngcebo walandzela seluleko senina.
Ngingacombela ngiphetse ngekutsi
umkhatsalela mbamba umngani
wakhe futsi ufuna kumncedza ative
ancono.




Umngani waNgcebo longuBantfu aketanga esikolweni
ngeMsombuluko nangalesibili. Ngcebo watibuta kutsi
ingabe ukuphi umngani wakhe.




Ngalesikhatsi Ngcebo afika ekhaya, abuya esikolweni
ngalLesibili, make wakhe wamtjela kutsi gogo
waBantfu ushonile. Bantfu bekahlala nagogo wakhe
ngaso sonkhe sikhatsi. Ngcebo wacabanga indlela
lativa adzabuke ngayo Bantfu.

“Kufanele ngetame kwenta umngani wami ative
ancono,” kwacabanga Ngcebo. Wacabanga kakhulu
ngalokufanele akwente.

“Mhlawumbe ngingenta Bantfu ahleke
nangingamcocela onkhe emahlaya ami lamnandzi!”
kwacabanga Ngcebo. “Ngemuva kwaloko utokhohlwa
ngako konkhe kutiva adzabukile!” Ngcebo wacabanga
ngawo onkhe emahlaya akhe lamnandzi. Wawabhala
phasi ephepheni wabese ulifaka esikhwameni sakhe
sesikolwa.

Ekuseni ngaLesitsatfu, Ngcebo watfola Bantfu
esikolweni. Ngcebo wacabanga kutsi kungenteka
Bantfu eve buhlungu nakangakhuluma ngagogo
wakhe. Ngako-ke, Ngcebo akamange asho lutfo.
Kunaloko, wakhipha liphepha lakhe wase ucala
kucocela Bantfu onkhe emahlaya akhe. Wabuka
kumoyitela ebusweni baBantfu, emuva kwalinye
ngalinye. Kepha, Bantfu bekaseloku abonakala
adzabukile.




Kusihlwa ngalLesitsatfu, Ngcebo wacabanga
ngalokunye langakwenta kute asite umngani wakhe
ative ancono.

“Mhlawumbe ngingenta Bantfu akhohlwe kutsi utiva
adzabuke kangakanani nangingakhombisa emachinga
lamasha ekugendza,” kwacabanga Ngcebo.
“Ngemuva kwaloko, utokhohlwa konkhe kutiva
adzabukile!”

Ngcebo watfola emawolintji ekhishini. Wawatsatsa
waphumela nawo ngaphandle wase ulungiselela
kuwagendza, kwate kwaba ngulapho asakwati
kugcina lamatsatfu asemoyeni!

Ekuseni ngaLesine, Ngcebo watfola Bantfu esikolweni.
Ngcebo wacabanga kutsi kungenteka Bantfu eve
buhlungu nakangakhuluma ngagogo wakhe. Ngako-
ke, Ngcebo akamange washo lutfo. Kunaloko,
wakhipha emawolintji akhe wase ukhombisa Bantfu
lichinga lakhe lelisha. Wagcina onkhe emawolintji
lamatsatfu asemoyeni, labecabanga kutsi kuhle
kakhulu. Wabuka kumoyitela ebusweni baBantfu.
Kepha, Bantfu bekaseloku abonakala adzabukile.

X

Ngalesikhatsi Ngcebo abuya esikolweni ngalLesine,
bekaphatseke kabi.

“Sengetame kakhulu kwenta Bantfu kutsi angativa
adzabukile!” Ngcebo watjela make wakhe.
“Ngimcocele emahlaya, ngamkhombisa lichinga lami
lelihle lekugendza, kepha kute lokusebentile!” kwasho
Ngcebo.

“Ingabe umtjelile kutsi ubuhlungu ngekushona
kwagogo wakhe?” kwabuta make waNgcebo.

“Cha. Ngicabange kutsi kungenteka Bantfu
aphatseke kabi kakhulu nangikhuluma ngagogo
wakhe,” kwaphendvula Ngcebo.

Make waNgcebo wahlala phasi eceleni kwakhe.
“Bantfu utiva adzabukile ngobe bekamtsandza gogo
wakhe. Akudzingeki wetame kumenta akhohlwe
buhlungu bakhe. Ngalesinye sikhatsi, nangabe
sidzabukile, simane sidzinge bangani betfu kutsi babe
kanye natsi, futsi basilalele,” kwasho make waNgcebo.

Ekuseni ngaLesihlanu, Ngcebo watfola Bantfu
esikolweni.

“Ngidzabuke kakhulu ngekushona kwagogo

wakho,” kwasho Ngcebo amlilela. “Angati kutsi
kufanele ngikusite kanjani kute utive uncono. Kepha
ngingahlala kanye nawe nangabe nguloko lokufunako.
Futsi nangabe ufuna kukhuluma ngendlela lotiva
udzabuke ngayo, ngikhona kute ngikulalele,” kwasho
Ngcebo.

Kulo lonkhe liviki, bekacala Bantfu kutsi abuke
Ngcebo bese uyamouyitela.

“Ngiyabonga, Ngcebo. Ungumngani lomuhle,” kwasho
Bantfu.




Kungani Bantfu bekangekho esikolweni ngeMsombuluko nangalesibili?
Kungobe bekushone gogo wakhe.

Yini leyentiwa nguNgcebo ngalesitsatfu kwetama kusita umngani wakhe ative
ancono?
Wacocela umngani wakhe emahlaya kute etame kumenta ahleke.

Yini leyasita Ngcebo kulendzaba?
Make waKhumo wamsita!

Kungani Ngcebo wenta emahlaya kanye nemachinga ekugendza?

+ Kungobe bekafuna umngani wakhe longuBantfu ative ancono.

+ Kungobe bekacabanga kutsi emahlaya angenta Bantfu akhohlwe ngekutiva
adzabukile.

+ Kungobe bekakhatsatekile ngekusita umngani wakhe ative ancono.

+ Kungobe bekangati kutsi yini lengasita umngani wakhe ative ancono. Wetama
konkhe langakhona kukwenta!

Fundza 2

\

Bekangekho ngalesingaki Bantfu esikolweni?
NgeMsombuluko nangalesibili.

Yini leyentiwa nguNgcebo kwetama kusita umngani wakhe kutsi ative ancono?
«  Wamcocela emahlaya lahlekisako.

«  Wafundza emachinga ekugendza.

« Ekugcineni, watinikela kutsi alalele umngani wakhe!

Kungani singaphetsa ngekutsi Ngcebo wativa akhungatsekile kusihlwa
ngalesine?

+ Kungobe bekangakwati kwenta umngani wakhe kutsi ative ancono.

+ Kungobe bekasebenta kamatima kepha kute lebekusebenta kuloko labekwetama!
+  Kungobe bekangasati kutsi yini lenye langayenta!

Kungani ekugcineni Bantfu wabuka Ngcebo ngekumoyitela?

+  Kungobe ekugcineni Ngcebo watjela Bantfu kutsi utiva adzabukile ngagogo wakhe.
*  Kungobe Ngcebo watinikela kutsi alalele Bantfu.

+  Kungobe Ngcebo akazange etame kwenta Bantfu kutsi akhohlwe nhgagogo wakhe.
+  Kungobe Ngcebo watjela Bantfu kutsi kulungile kutiva adzabukile.

INDZABA 3

TANDZILE USEBENTISA

I-INTHANETHI

Ingcikitsi: Sisebentisa
buchwepheshe

Go .-gle.

Imininingwane
-*“j-h‘r‘ yangaphambilini

* Lombhalo uyindzaba lengasilo liciniso.

* Yenteka eNingizimu Afrika.
¢ Yenteka esikhatsini sanamuhla.

* Lendzaba itawusita bafundzi
bakho bavisise kutsi buchwephshe,
lobufana ne-inthanethi kanye
netincingo bungasisita sitfole lwati
siphindze sifundze tintfo letinsha
nasibusebentisa ngekucophelela.

)

A

Lamanye emaphuzu
ekwabela bafundzi bakho

I-inthanethi lithulusi lelichumanisa
bantfu nelwati emhlabeni jikelele.
Singasesha timphendvulo temibuto
lesinayo ngekusebentisa yona
i-inthanethi.

Nangabe sifuna kwati lokutsite,
singabhala umbuto endzaweni
yekusesha (njenge-Google) kute sitfole
emavidiyo, titfombe, kanye netindzaba
ngetihloko letitsite.

I-inthanethi singayitfola
ngekusebentisa ngcondvomshini
noma lucingo. Singachumaniswa ku-
inthanethi ngekusebentisa i-wifi noma
idatha. Idatha ibita imali futsi ivumela
lucingo kutsi lungene ku-inthanethi.

Buchwepheshe busipha Iwati,

kepha buyehluleka kusicabangela.
Sisadzinga kufundza, sihlatiye,
siphindze sititsatsele tincumo ngaloko
lesikufundzako.

Lisu Lesivisiso: Tfola uphindze ukhumbule imininingwane

*  Kuyini: Kufuna nekukhumbula imininingwane lebalulekile njengebalingiswa, simo

sendzaba nalokwentekako.

« Kungani sikusebentisa: Kute silandzelele lokwentekile futsi siyivisise kancono indzaba.

+ Kusita njani: Kukusita kutsi ukhone kucoca ngalendzaba futsi uvisise indlela tintfo

letilandzelana ngayo.

Kute usebentise lelisu:

L|kh05| Fundza

nesigaba

147, 2 “Ngingacinisekisa kanjani [ Yini latibuta yona Tandzile?
kutsi letitrobheri tami Wwoo! Utibuta ngekutsi nguyiphi
ngitihlanyela kahle?” indlela letawukhulisa lembewu
Tandzile watibuta. ngalokufanele.

150, 1 Kuhlwa kwangalelo Ngubani Tandzile lakhuluma naye
langa, dzadze waTandzile elucingweni? Woo! Tandzile ukhuluma
lomdzala, Sonto, naSonto, dzadzewabo lomdzala
washaya lucingo aseJozi. elucingweni.

Make wanika Tandzile
lucingo. “Yini lokusha
lokwentekile?” kwabuta
Sonto.

Tandzile bekatsandza titrobheri. Kepha titrobheri
betibita kakhulu esitolo!

Ngalelinye lilanga, make waTandzile bekafuna
inhlanyelo yelitsanga. Make waphenya yonkhe
indzawo eshelufini, afuna inhlanyelo.

Kusenjalo Tandzile wabona liphakethe lenhlanyelo
yetitrobheri!

“Make, kungani singatsengi lena inhlanyelo?” abuta.

Make wabuka kutsi ibita malini: R28. “Hhayi-cha!
Ibita kakhulu!” washo. Kepha wanikina inhloko yakhe
wabese uyayitsatsa lenhlanyelo.




Sebasekhaya, make waTandzile wamnika liphakethe
lenhlanyelo yetitrobheri. “Angikase ngitihlanyele
ngaphambili!” kwasho make. “Kutawudzingeka utfole
indlela yekutihlanyela kahle.”

“Kepha ngicabanga kutsi tonkhe titjalo tiyafana?”
kwabuta Tandzile.

“Titjalo letehlukene tidzinga tintfo letehlukene,”
kuchaza make wakhe. “Letinye titjalo tidzinga lilanga
lelincane. Letinye titjalo tidzinga lilanga kakhulu.
Letinye titjalo tidzinga emanti lamancane. Letinye
titjalo tidzinga emanti lamanyenti!”

¥ STEM JAEARY

Tandzile akafuni kumosha inhlanyelo yetitrobheri,
lebita kakhulu!

“Ngingacinisekisa kanjani kutsi letitrobheri tami
ngitihlanyela kahle?” Tandzile watibuta!

TRAWBERRY

Tandzile waya ngaphandle. Wabona makhelwane
wabo, Gogo Minah, ahleti elangeni. “Sawubona gogo,”
washo.

“Yebo,“ kwasho Gogo Minah.

“Ingabe ukile wawahlanyela titrobheri?” kwabuta
Tandzile.

“Cha, angikase,” washo.




Ngakusasa ekuseni ngemuva kwelisontfo, Tandzile
wabona umngani wadzadzewabo, Lindi. “Sawubona
Lindi,” washo.

“Sawubona Tandzile,” waphendvula Lindi.

“Ingabe ukile watihlanyela titrobheri?” kwabuta
Tandzile.

“Cha, angikase. Ngiyacolisa!” washo.

Kuhlwa kwangalelo langa, dzadze waTandzile
lomdzala, Sonto, washaya lucingo aseJozi. Make
wanika Tandzile lucingo. “Yini lokusha lokwentekile?”
kwabuta Sonto.

“Akukho lokusha. Make ungitsengele liphakethe
lenhlanyelo yetitrobheri! Ngifuna kutihlanyela, kepha
angati kutsi tihlanyelwa kanjani,” washo.

“Ungatfola yonkhe intfo ku-inthanethi!” kwasho
Sonto. “Sebentisa lucingo Iwamake,” washo.
“Ngitakutfumelela idatha.”




Ngalobo busuku, make wavulela Tandzile i-inthanethi.
“Sonto ukutfumelele idatha,” kwasho make, wabese
unika Tandzile lucingo.

Enhla nelikhasi bekutsi “Google”.
“Yini lokufanele ngikwente?” kwabuta Tandzile.
“Bhala loko lokufunako lapha,” kuchaza make.

Tandzile wabhala: Ngitihlanyela kanjani titrobheri.
Wabese uchafata likinobho lekusesha.

Ngemuva kwemizuzwana lembalwa, kwavela luhla
lIwemavidiyo kanye netindzaba ngetihloko letitsite.
Tandzile wachafata “dlala” kuvidiyo.

Njengobe Tandzile bekabukela ividiyo, wafundza tintfo
letinyenti.

wafundza kutsi titjalo tetitrobheri tidzinga ema-awa
la-8 ekukhanya kwelilanga lilanga ngalinye. Wafundza
kutsi letitjalo tidzinga emanti lamanyenti. Wafundza
kutsi kudzingeka alindze lokungenani amaviki la-4
kute atfole sitselo.

Ngelilanga lelilandzelako nhgemuva kwesikolwa,
Tandzile waya ngaphandle nenhlanyelo yakhe.

Wahlanyela inhlanyelo endzaweni lenesicelu ejalidini.
Wahlanyela inhlanyelo etitjeni, ngendlela labebone
ngayo kuvidiyo. Wanisela inhlanyelo.

Bekangasakwati kulindza sikhatsi sekuvela
kwetitselo!




Yini make waTandzile lamtsengela yona esitolo?
Wamtsengela liphakethe lenhlanyelo yetitrobheri.

Yini Tandzile layisebentisako kute afundze ngendlela yekuhlanyela inhlanyelo
yetitrobheri?
Wasebentisa lucingo Iwamake wakhe. Wasebentisa i-Google. Wasebentisa i-inthanethi.

Tandzile wafundza kutsi yini ledzingwa titrobheri kute tikhule?

«  Wafundza kutsi titjalo tetitrobheri tidzinga ema-awa la-8 ekukhanya kwelilanga
lilanga ngalinye.

+  Wafundza kutsi letitjalo tidzinga emanti lamanyeti.

«  Wafundza kutsi kufanele alindze lokungenani emaviki lamane kute atfole sitselo.

Wayifundza kanjani Tandzile indlela yekuhlanyela inhlanyelo yetitrobheri?

*  Wafuna ku-inthanethi.

+ Dzadzewakhe Sonto wamtfumelela idatha elucingweni Iwvamake wakhe. Ngemuva
kwaloko wasebentisa i-inthanethi.

+  Wabukela ividiyo leyambonisa indlela yekuhlanyela inhlanyelo yetitrobheri.

Fundza 2

\

Kungani make angamsitanga Tandzile ngekuhlanyela titrobheri?
Kungobe bekangakase awahlanyele yena ngaphambili.

Kungani Tandzile ahlanyela inhlanyelo endzaweni lenesicelu nasetitjeni?
Kungobe ngiloko lakubona kulevidiyo layibukela.

Wayitfola kanjani Tandzile idatha yekusebentisa i-inthanethi?
Dzadzewabo watfumela idatha elucingweni Iwvamake wakhe kute ayisebentise.

Kungani Tandzile asebentisa i-inthanethi?

+ Kungobe bekafuna kufundza ngendlela yekuhlanyela inhlanyelo yetitrobheri.

+  Kungobe akekho namunye umuntfu kulababutile labekati kutsi inhlanyelo yetitrobheri
ihlanyelwa kanjani.

+ kungobe ungafundza nobe yini ku-inthanethi!

INDZABA &

BUHLE UMATASA

NETINCINGO

Ingcikitsi: Sisebentisa
buchwepheshe

E Imininingwane
.-ﬁ“‘“ yangaphambilini

* Lombhalo uyindzaba lengasilo liciniso.
* Yenteka eNingizimu Afrika.
+ Yenteka esikhatsini sanamuhla.

¢ Lendzaba itawusita bafundzi bakho
bavisise kutsi kucitsa sikhatsi
lesinyenti usebentisa tincingo
kungakwenta ulahlekelwe sikhatsi
lesimcoka nalesimnandzi nemndeni
kanye nebangani bakho. Kumele
sifundze kutsatsa tincumo letinhle

mayelana nekusebentisa kwetfu tikrini.

Lisu Lesivisiso: Hlola
kuvisisa

* Kuyini: Kutihlola kuvisisa kwakho
njengobe usafundza nekuma kancane
nangabe kukhona longakuvisisi.

+ Kungani sikusebentisa: Kute ubone
nangabe kukhona longakuvisisi bese
uyakulungisa.

« Kusita njani: Kukwenta uhlale
unemdlandla wekufundza futsi
kutfutfukisa indlela lovisisa ngayo
ngekusheshe ulungise longakuvisisi.

- L
% Lamanye emaphuzu
= ekwabela bafundzi bakho

Kucitsa sikhatsi lesinyenti
etincingweni, kumathabhulethi, noma
kubongcondvomshini kungakwenta
ulahlekelwe matfuba ekudlala,
kutivocavoca, noma kucitsa sikhatsi
nemndeni kanye nebangani bakho.

Kusebentisa buchwepheshe kakhulu
kungaholela ekutseni ulahlekelwe
bunandzi basemphilweni mbamba,
kucocisana nebangani, noma kubasita
ekhaya.

Imindeni yenta tintfo ndzawonye,
njengekucocisana mayelana
nalokwenteke elangeni labo,

kudlala imidlalo, noma kubhaka.
Kuhlanganyela ndzawonye nemndeni
kungatfokotisa futsi kubalulekile
kute umndeni utive uchumene.
Kungahlanganyeli kungakwenta
utive unesitunge noma uvalelwe
ngaphandle.

Buhle kumele akhetse emkhatsini
kwalokubili, kusebentisa lucingo

noma kuhlanganyela kulokwentiwa
ngumndeni wakhe. Sonkhe kumele
sitsatse tincumo letifana naleti tinsuku
tonkhe.

Likhasi

nesigaba

Kute usebentise lelisu:

Fundza

159, 1 Watsi-nje Gogo waBuhle Awutsi ngime ngicabange. Gogo
nakangena emnyango, waBuhle ucedza kufika kepha intfo
Buhle waboleka lucingo. yekucala Buhle layentako kumcela
Buhle wahlala esofeni, lucingo. Loko kungatisa intfo
wabukela emavidiyo lebalulekile. Awutsi ngihlole kutsi
ngekulandzelana. ngiyavisisa: Kubonakala shengatsi
Buhle unendzaba kakhulu nelucingo
kunebingelela noma acocisane
naGogo. Leliphuzu lingahle libaluleke
ngekuhamba kwesikhatsi.
163, 1 “Buhle, asambe siyodlala - | Awutsi ngime ngicabange. Mndeni

asambe!” kwasho Mndeni,
etama kuvimba lolucingo
ngebuso. “Kudlalwa
ibhola emgwacweni futsi
bashoda ngatsi!”

ufuna kuyodlala ngaphandle. Loko
kuvakala njengentfo lemnandzi,
kepha Buhle akahlanganyeli.
Ngiyatibuta kutsi kungani.

Awutsi ngihlole kutsi ngiyavisisa:
Ngicabanga kutsi Buhle ugcile
kakhulu elucingweni. Akafuni
kuyodlala ngobe usematasa
ngelucingo.




Watsi-nje Gogo waBuhle nakangena emnyango, Buhle
waboleka lucingo. Buhle wahlala esofeni, wabukela
emavidiyo ngekulandzelana.




Gogo namake waBuhle bacoca kamnandzi futsi
bahleka etafuleni. “Sondzela utongicocela kutsi
belinjani liviki lakho!” kwasho Gogo kuBuhle.

“Buya utococela Gogo kutsi usiphase kahle kanjani
sivivinyo sekupela!” kwasho Make, amemeta.




Buhle wanikina inhloko. “Cha! Angifuni kukhuluma,
ngisabukela!” kwasho Buhle, emehlo akhe atse-njo
elucingweni.




Atsi nakaphela emadatha elucingweni lIwaGogo, Buhle
wancenga make wakhe kutsi amboleke lucingo kute
adlale umdlalo lotsite. Make wavuma - watsi umnika
sikhashana nje.




“Buhle, asambe siyodlala - asambe!” kwasho Mndeni,
etama kuvimba lolucingo ngebuso. “Kudlalwa ibhola
emgwaceni futsi bashoda ngatsi!”

Buhle waswaca. “Suka mani! Utangimoshisa!” kwasho
Buhle, ngelivi lelicansukile.




Babe wakhe watsi nakabuya ekhaya, Buhle
wamncenga kutsi amboleke lucingo Iwakhe kute
abhalele umzala wakhe i-WhatsApp. Wavuma
kumboleka sikhashana. Buhle wabhalela umzala
wakhe imilayeto wase uyahlala ubuka lucingo amele
imphendvulo.




“Sesiyafika sikhatsi sekudla kwantsambama!”
kwasho make waBuhle. “Ngicabanga kutsi sibhake
emabhisikidi. Ngubani lofuna kungisita?” kwabuta
Make.

“Ngimi!” kwamemeta Mndeni, washo agijima aya
ekhishini.




Buhle akamange aphendvule.




Nasekudliwa, umndeni wakhabo Buhle wacoca
ngetintfo letimnandzi lebetenteke ngalelo langa. Make
wabacocela lihlaya lelihlekisako lalicocelwe ngugogo.
Mndeni wabacocela ngeligoli lalifakile ngalesikhatsi
badlala emgwaceni.

Babe wadla libhisikidi futsi wabonga make naMndeni
ngekutsi limnandzi lehla esiphundvu. Buhle walalela,
futsi enhlitiyweni wabona kutsi kute lokungako
lakwente nabo ngalelo langa.

Asekamelweni lakhe, Buhle wacabanga ngetikhatsi
letimnandzi laphutselwe ngito ngalelo langa - kuhleka
namake nagogo wakhe, kudlala ibhola nebangani
bakhe, nekubhaka emabhisikidi.

“Kusasa ngitawetama kwenta lokwehlukile,” kwasho
yena sekatincumela.




Fundza 1

Wacela ini Buhle kuGogo nakacedza kufika?
Wacela kuGogo kutsi angalusebentisa lucingo lwakhe.

Mndeni wacela kutsi Buhle ayokwentani ngaphandle?
Mndeni wacela kutsi Buhle ayodlala naye ngaphandle nalabanye bantfwana
emgwacweni.

Ucabanga kutsi sikhatsi lesingakanani lokungaba kahle kutsi usicitse
elucingweni lusuku ngalunye?

Ngicabanga...

Sibonelo: Ngicabanga kutsi sikhatsi lesifishane sikahle, sikhashana nawucedza kwenta
umsebenti wesikolwa, kute kube nesikhatsi sekudlala nekucoca nemndeni.

Ucabanga kutsi kungani Buhle angafuni kuyekela kuba matasa ngelucingo?
Ngicabanga...

Sibonelo: Ngicabanga kutsi Buhle utfokotela kubukela emavidiyo nekudlala imidlalo.
Angicabangi kutsi uyacabanga mayelana nato tonkhe letintfo lalahlekelwa ngito.

Fundza 2

Ngutiphi letintfo Buhle lalahlekelwa ngito ngesikhatsi sasemini?
* Kucoca nekuhleka naGogo naMake.

+ Kudlala ibhola yetinyawo naMndeni.

+  Kubhaka emabhiskidi namake wakhe.

* Kucitsa sikhatsi nekuchumana nemalunga emndeni wakhe.

Ingabe kutiphatsa kwaBuhle kunamuphi umtselela ebudlelwaneni bakhe

nemndeni wakhe?

* Ngobe Buhle ucitsa cishe lilanga lakhe lonkhe elucingweni, akahlanganyeni nemndeni
wakhe. Uyahlukana nabo lokumenta alahlekelwe mizuzu lekhetsekile lababelana
ngayo ndzawonye.

Ucabanga kutsi kungani Buhle abindzile ngesikhatsi sekudla kwakusihlwa?

+ Ngicabanga kutsi Buhle ubindzile esidlweni sakusihlwa ngobe utiva avaleleke
ngaphandle - akamange ahlanganyele nemndeni kanye nebangani bakhe kuloko
bebakwenta emini.

+ Ngicabanga kutsi Buhle ubindze ngobe kuncane kakhulu langabelana ngako
kulengcoco futsi ubona kutsi kunyenti lokumphutsele.

+ Ngicabanga kutsi Buhle ubindzile ngobe umndeni wakhe uchumana ngaletintfo
letiletsa bumnandzi labatente nalabanye emini, kepha Buhle bekayedvwa
etincingweni lilanga lonkhe.

Ingabe nguwuphi umlayeto locabanga kutsi lombhali walendzaba ufisa
kusifundzisa wona mayelana nekusebentisa tincingo.

Ngicabanga...

Sibonelo: Ngicabanga kutsi lombhali wetama kusifundzisa kutsi kusebentisa tincingo
sikhashana kubalulekile, kepha kucitsa sikhatsi lesinyenti etikrinini kungasenta
siphutselwe sikhatsi lesibalulekile nemndeni nebangani.

INDZABA 5
HLALA UPHEPHILE

LONHLANHLA!

Ingcikitsi: Silandzela imiyalo

-
-

Imininingwane

-*“'Fi““ yangaphambilini

Lombhalo uyindzaba lengasilo liciniso.
Yenteka eNingizimu Afrika.
Yenteka esikhatsini sanamuhla.

Lendzaba itawusita bafundzi bakho
bavisise kutsi kulandzela imiyalo homa
imitsetfo akusimelula ngaso sonkhe
sikhatsi. Ngalesinye sikhatsi singativa
silingeka kutsi siphule imitsetfo.
Kusenjalo, imitsetfo yekuphepha
lebekwe bantfu labasikhatsalelako
ibekelwe kusivikela.

;r’; ¥

Lamanye emaphuzu
ekwabela bafundzi bakho

Letinye tindzawo tiphephile
ebantfwaneni kantsi letinye
atikaphephi.

Ngalesinye sikhatsi bantfu labadzala
bayati mayelana netingoti bantfwana
labangati lutfo ngato. Batali
nebanakekeli babeka imitsetfo kute
bavikele bantfwana etingotini.

Ngalesinye sikhatsi sifuna lokutsite
(njengemaswidi), futsi loko
kungakwenta kube matima kwenta
tincumo letiphephile. Ngalesinye
sikhatsi siyawati umtsetfo, kepha
sitiva silingeka kutsi siwuphule.

Kutiva sitfukile kusitjela lokutsite
lokubalulekile. Kungaba luphawu
Iwekucwayisa. Kwesaba akusibo
butsakatsaka, nasikulalela kungasisita
futsi kusigcine siphephile.

Lisu Lesivisiso: Buta imibuto / tibute

Kuyini: Kucabanga nekubuta imibuto mayelana nalendzaba nawusayifundza.

Kungani sikusebentisa: Kute uhlale unesifiso sekuyifundza futsi utfole lokunyenti

nawusafundza.

Kusita njani: Kukwenta uhlale unemdlandla wekufundza futsi kukusita kutsi uyivisise

kancono lendzaba.



Likhasi

nesigaba

Kute usebentise lelisu:

Fundza

174

177, 1

Lonhlanhla wacabanga
kubita Lomvula kutsi
ahambe naye. Kepha,
bekangafuni kwabelana
nadzadzewabo ngemali
yemaswidi!

Lonhlanhla uyati kutsi akumelanga
abe yedvwana, futsi uyati kutsi
akumelanga aye edvute nethaveni.
Ngiyatibuta kutsi, ingabe Lonhlanhla
utayitfobela imitselo yenina, nanoma
angekho edvute naye?

180, 1

Kwatsi lapho Lonhlanhla
abona ithaveni,
wagijima ngehontji
lejubelako lencane

wate wayofika esitolo.
Waya ekhawunteni.
“Ngitolandza kudla
kwaBabe Mkhuleko,”
washo akhipha imali.

Ngiyatibuta kutsi make
walonhlanhla bekatativa njani uma
angabona Lonhlanhla ayedvwana
edvute nethaveni?




Ekuseni ngalomunye Umgcibelo, make walLonhlanhla
wahamba wavakashela umngani wakhe. Wahaga
boLonhlanhla naLomvula wabavalelisa. “Nibophepha.
Khumbulani, kufanele nihlale ndzawonye lilanga
lonkhe. Uma ngabe niya etitolo, kufanele nihambe
ngemgwaco - hhayi ngemahontji lajubelako
lasemkhatsini kwetindlu! Futsi ningasondzeli edvute
nemathaveni!”

,




Ntsambama ngalelo langa, Babe Mkhuleklo,
longumakhelwane walLonhlanhla, wamcela kutsi
ete kuye. Wamnika imali. “Ngicela ungiyele esitolo
lesingemuva kwethavenii uyongitsengela inyama
kanye neliphalishi. Ungatitsengela emaswidi
endleleni.”

Lonhlanhla wacabanga kubita Lomvula kutsi ahambe
naye. Kepha, bekangafuni kwabelana nadzadzewabo
ngemali yemaswidi!

Lilanga beselishona kepha Lonhlanhla wacabanga
kutsi mhlawumbe nakangahamba ngekushesha
lokukhulu, angabuya ekhaya ngembi kwamake wakhe.
Uma kunjalo-ke, make wakhe angeke ati. Lonhlanhla
watsatsa imali kuBabe Mkhuleko. “Ngishayele lucingo
esitolo. Kudla kwami kutawube sekulungile nawufika
khona!” kwasho Babe Mkhuleko, amoyitela.




Lonhlanhla wafaka imali ekhikhini lakhe wabese
ucala kugijima, waya esitolo. Make waLonhlanhla
bekamcwayisile kutsi kufanele ngaso sonkhe sikhatsi
ahambe ngemgwaco uma ngabe aya etitolo. Kepha
bekuphutfuma kakhulu kuhamba emahontjini
lajubelako uma uya etitolo! Wacabanga kutsi uma
ngabe ahamba ngemahontji lajubelako, utawubuya
ekhaya ngembi kwamake wakhe. Ngako-ke, make
wakhe angeke at..




Kwatsi lapho Lonhlanhla abona ithaveni, wagijima
ngehontji lejubelako lencane wate wayofika esitolo.
Waya ekhawunteni. “Ngitolandza kudla kwaBabe

Mkhuleko,” washo, akhipha imaili.

Ngalesikhatsi Lonhlanhla agucuka asatsi uyahamba,
bekunemadvodza lamatsatfu eme ehontjini
lelijubelako. Ambukisisa. Wativa esaba. “Ngicabanga
kutsi ngiyati kutsi kungani make angitjele kutsi
ngingeti ngasemathaveni,” wacabanga.




Lonhlanhla wasebentisa intjintji watitsengela
emaswidi ethakhishophu. Besekutawuba mnyama
ngekushesha.

wagijima ngemahontji lajubelako, etama kufika
ekhaya ngembi kwekutsi kube mnyama nangembi
kwekutsi make wakhe afike ekhaya. Watsi asagijima,
wabitwa ngumfana losakhulile, “Yentfombatana wota
lapha!

Wota sitokhuluma!” washo njalo.
Lonhlanhla wativa esaba kakhulu.
“Ngicabanga kutsi sengiyati kutsi
kungani Make angitjele kutsi
ngingahambi ngemahontji
lajubelako,” acabanga,
agijima ngesivinini
lesikhulu.




Ekugcineni ngalesikhatsi afika ekhaya, Babe Mkhuleko
bekalindzile. “Ingabe make wami sewubuyile? Ingabe
umbonile?” Lonhlanhla abuta ngekwetfuka.

“Hhayi, angikamboni,” kwasho Babe. Lonhlanhla
wadvonsa umoya ngekukhululeka.




Ngalesikhatsi Lonhlanhhla ahleti etitebhisini adla
emaswidi akhe, wenta sincumo. Watentela sincumo
sekutsi angeke aphindze asondzele ethaveni nobe
agijime ngemahontji lajubelako.

Babe Mkhuleko wacela Lonhlanhla kutsi aye kuphi?
Wamcela kutsi aye esitolo lesingemuva kwethaveni kuyotsatsa kudla kwakhe.

Make walLonhlanhla wamcwayisa kutsi kufanele angabohamba kuphi?
Wamcwayisa kutsi angabohamba ngemahontji lajubelako nobe edvute nemathaveni.

Kungani Lonhlanhla aye ngasethaveni, ngisho nanome make wakhe
bekamcwayise kutsi angayi?

«  Kungoba bekangacabangi kutsi kukhona lokubi lokungenteka.

«  Kungoba bekafuna kutfola emaswidi!

+  Kungoba Babe Mkhuleko wamcela kutsi ayomtsatsela kudla kwakhe esitolo.
« Kungoba wancuma kutsi make wakhe angeke ati!

Fundza 2

Wawatsenga kuphi emaswidi Lonhlanhla?
Watsenga emaswidi ethakhishophu.

Yini leyancunywa nguLonhlanhla ekugcineni kwendzaba?
Wancuma kutsi angeke aphindze asondzele ethaveni nobe agijime ngemahontji
lajubelako.

Kungani Lonhlanhla ancuma kutsi angeke aphindze asondzele ethaveni nobe
agijime ngemahontji lajubelako?
+ Kungoba wativa esaba kakhulu ngalesikhatsi asedvute nethaveni.

+ Kungoba wativa esaba kakhulu ngalesikhatsi agijima ngelihontji lelijubelako nakaya

ekhaya.
+  Kungoba wabona kutsi intfo lembi mbamba ingenteka kuye!



INDZABA 6
VUSI NEMFULA

LOWOMILE

Ingcikitsi: Silandzela imiyalo

5’& Imininingwane
# ~ yangaphambilini

Lombhalo uyindzaba lengasilo liciniso.

+ Yenteka eNingizimu Afrika.
¢ Yenteka esikhatsini sanamuhla.

+ Lendzaba itawusita bafundzi bakho
babone kutsi sibindzi mbamba
sisho kutsatsa tincumo letiphephile
nekulalela ticwayiso, hanoma kukhona

labakuphocelela kutsi ube lidzelangoti.

Lisu Lesivisiso: Combela
tiphetfo

«  Kuyini: Kucombela tintfo umbhali
langatichazi tivele ebaleni,
ngekusebentisa tinkhomba
letisendzabeni.

+ Kungani sikusebentisa: Kute sivisise

inchazelo lejulile nemilayeto lefihlakele.

« Kusita njani: Kukusita kutsi wente
tiphetfo njengobe usafundza,
uphindze uyivisise kancono lendzaba
nebalingiswa.

ﬁ Lamanye emaphuzu
ekwabela bafundzi bakho

Siyilo semfulo ngulendzawo yemhlaba
lapho kugeleta khona umfula.
Ngalesinye sikhatsi lesiyilo singoma,
singabi nemanti. Ngalesinye sikhatsi
siba nemanti lamancane. Ngemuva
kwemvula, singagcwala masinyane

bese siba yingoti. Nalina kakhulu,
emanti ageletela emifuleni. Umfudlana
ungaphendvuka ube ngumfula lomkhulu,
lonemandla.

Emanti lageletako angaba yingoti.
Nanoma abonakala shengatsi akashoni
lokuyaphi angabawisa bantfu acedze
abakhukhule. Ematje lasemfuleni angahle
ashelele, lokungenta bantfu labahamba
kuwo bangakhoni kusimama.

Ngalesinye sikhatsi, bantfu batitjela kutsi
kuba nesibindzi kusho kungesabi. Kepha,
bantfu labanesibindzi bangativa besaba.
Kuba nesibindzi akusho kungayinaki
ingoti.

Bantfu labadzala bavamile kucwayisa
bantfwana mayelana netindzawo
letiyingoti. Imitsetfo lemayelana
nekudlalela khashane netindzawo
letiyingoti ibekelwe kusigcina siphephile,
hhayi kusincisha bumnandzi.

Lendzaba ihlelwe ngetigameko
letitiphindzako, futsi bafundzi
bangagcugcutelwa kutsi baticaphele:
bangani baVusi bayamphocelela, uva
sicwayiso sadzadzewabo kepha asizibe,
lesimo sibese siba yingoti kakhulu.

Likhasi

Kute usebentise lelisu:

Fundza

nesigaba

188

193, 1 Ngakusasa, Vusi wendlula | Ngiyakhumbula kutsi
ngasesihosheni semanti, bekunematfonsi emvula labekawela
lekusiyilo semfula eluphahleni lwaVusi. Ngingacombela
Kepha bekungasesiso ngiphetse ngekutsi kungako lomfula
sihosha semanti, lowomile sengumfudlana - kungenca
bekungumfudlana yemvula.
lomncane, lonemanti
lamancane.

196, 2 Vusi wabindza Ngingacombela ngiphetse ngekutsi

sikhashana. Vusi
wacabanga kabili.

Bekakhumbula

emavi adzadzewabo:
“Ungalokotsi udlale
eceleni kwesihosha
semanti, lekusiyilo
semfula. Ngobe awati
kutsi uyokukhukhula nini.”

Vusi sewucala kungabata noma
sewuneluvalo, ngobe wema,
wacabanga kabili, waphindze
futsi wakhumbula sicwayiso
sadzadzewabo.




Vusi bekanesibindzi. Vusi bekalidzelangoti.
Bekatsandza kutidvumisa ngekutsi akesabi lutfo.

Ngalesikhatsi bangani bakhe bamphocelela kutsi
agcume kusukela etulu esicongweni se-jungle gym,
akamange angabate.

Ngalesikhatsi bangani bakhe bamphocelela kutsi
ancance esihlahleni lesidze kakhulu, akamange
acabange kabili.




Ngalelinye lilanga, bangani baVusi bamphocelela
kutsi akawele sihosha lekusiyilo semfula lowomile. Vusi
wabindza sikhashana. Vusi wacabanga kabili.

Bekakhumbula emavi adzadzewabo: “Ungalokotsi
udlale eceleni kwesihosha semanti, lekusiyilo semfula.
Ngobe awati kutsi uyokukhukhula nini.”




Kepha Vusi bekanesibindzi. Vusi bekalidzelangoti.
Bekangesabi lutfo ngesihosha semanti, lesingumfula
lowomile.

Vusi wahamba kahle wawelela ngesheya kwesihosha
semanti. Ngalesikhatsi afika ngesheya, waphindze
wabuyela emuva ngekutetsemba lokukhulu. “Bukani!”
washo ngekutetsemba, “akukho lokwesabisako
ngesihosha semanti!”

Ngalobo busuku, Vusi walala embhedzeni alalela
ematfonsi labehlela etukweluphahla Iwakhe
lIwemathayela. “Ngiyatibuta kutsi yini leyesabisa
kangaka ngesihosha semanti?” acabanga.

Ngakusasa, Vusi wendlula ngasesihosheni semanti,
lekusiyilo semfula. Kepha bekungasesiso sihosha
semanti, bekungumfudlana lomncane, lonemant.i
lamancane.

Bangani baVusi bamphocelela kutsi akawele
lomfudlana. Vusi wabindza sikhashana. Vusi
wacabanga kabili.

Bekakhumbula emavi adzadzewabo: “Ungalokotsi
udlale eceleni kwesihosha semanti, lekusiyilo semfula.
Ngobe awati kutsi uyokukhukhula nini.”




Kepha Vusi bekanesibindzi. Vusi bekalidzelangoti.
Wativa anekwesaba lokuncane ngemanti
labesesihosheni, kepha bekangafuni kukubonakalisa
loko.

Vusi wahamba ngekushesha wawela lomfudlana.
Ngalesikhatsi afika ngesheya, waphindze wabuyela

emuva ngekushesha. “Bukani!” washo, ngekutishaya
sifuba kancane, “akukho lokwesabekako ngemfudlana
lomncane kangaka!” 9




Ngalobo busuku, Vusi walala embhedzeni alalela
ematfonsi labehlela etukweluphahla Iwakhe
lIwemathayela. Walalela kudvuma kwelitulu.
“Ngiyatibuta kutsi yini lesabisa kangaka

ngalomfudlanag, lonemanti lamancane?” acabanga.

Ngakusasa, Vusi waya ngasemfuleni lomncane,
lonemanti lamancane. Kepha besekungekho emanti
lamancane - besekungumfula logcwele, logeletako.

Bangani baVusi bamphocelela kutsi awele umfula
logcwele, logeletako. Vusi wabindza sikhashana. Vusi
wacabanga kabili.

Bekakhumbula emavi adzadzewabo: “Ungalokotsi
udlale eceleni kwesihosha semanti, lekusiyilo semfula.
Ngobe awati kutsi uyokukhukhula nini.”




Kepha Vusi bekanesibindzi. Vusi bekalidzelangoti.
Wativa anekwesaba emanti labesesiyilweni semfula,
kepha wangafuna kukubonakalisa loko.

Vusi wagijima kakhulu watitsela emfuleni logeletako.
Ngalesikhatsi afika ngesheya, waphindze wabuyela
emuva ngekushesha.




Kepha ngaphambi nje kwekutsi afike elusebeni
lIwemfula, lunyawo Iwakhe lwashelela etjeni. Wawela
emantini labegcwele, ageleta. Umfula wacala
kumkhukhula.

“Inyandzaleyo!” kumemeta Vusi. Nyalo
akasenandzaba nekutsi bangani bakhe bambona
esaba. Vusi wetama kubambelela elusebeni Iwemfula.

.

Bangani bakhe bagijima behla ngesihosha semant.i.
Umngani wakhe Michael wangena emfuleni logcwele-
mfi ugola tintsetse, kusenjalo wakwati kumbamba
ngesandla sakhe. Michael wadvonsa Vusi wamkhipha
emantini wambeka elusebeni lwemfula.

Vusi wabuyela ekhaya amanti-nte futsi etfukile.

Ngalobo busuku, Vusi walala embhedzeni. “Ngiyati
kutsi uyesabeka kakhulu umfula logcwele, logeletako,”
acabangaq, “Kungenteka ngibe nesibindzi, kungenteka
ngibe lidzelangoti, kepha angeke ngiphindze ngidlale
esihosheni semanti!”

Besitsini secwayiso dzadze waVusi lamnika sona?
Wamecwayisa ngekutsi angabodlala esihosheni semanti, lekusiyilo semfula,, ngobe
kungenteka emanti amkhukhule.

Sihosha semanti lesite emanti sajika saba yini?
Sajika saba ngumfula logcwele, logeletako.

Ucabanga kutsi kungani dzadze waVusi amcwayisa ngekutsi angabodlala eceleni

kwesihosha semanti?

«  Kungobe bekati kutsi imvula ingajikisa sihosha semanti lesite emanti sibe
ngumfudlana nobe umfula.

«  Kungobe bekati kutsi ngalesinye sikhatsi Vusi utsandza kwenta tintfo letiyingoti.

+  Kungobe bekati kutsi Vusi akakwati kuhlamba.

«  Kungobe bekati kutsi kungenteka Vusi emuke nangabe umfula ugcwele futsi ugola
tintsetse.

«  Mhlawumbe bekabonile nobe avile kutsi labanye bantfwana bayakhukhuleka
esihosheni semanti.

Fundza 2

Ngutiphi letinye tintfo letentiwa nguVusi lonesibindzi nalolidzelangoti?
*  Wagcuma esuka esicongweni lesiphakeme kakhulu se-jungle gym.
* Wancanca esihlahleni lesidze kakhulu.

Ucabanga kutsi Vusi utawuphindza yini adlale esihosheni semanti? Kungani
nobe kungani kungenjalo?
Ngicabanga...ngobe...

Ucabanga kutsi ngusiphi sifundvo lesafundvwa nguVusi ngalelolanga?
Ngicabanga kutsi Vusi wafundza..ngobe...

Sibonelo: Ngicabanga kutsi Vusi wafundza kungadlali esihosheni noma esiyilweni
semfula, ngobe singaphendvuka sibe ngumfula lonemandla ngesikhashana.

INDZABA 7
LIBHULASHI

LEKUPENDA

Ingcikitsi: Singemaciko

EE& Imininingwane . Lamanye emaphuzu
B vongophambilin A, ekwabela bafundzi bakho

« Lombhalo uyindzaba lengasilo liciniso.  *  Liciko ngumuntfu losebentisa
bopende, emapenseli, noma

+  Yenteka eNingizimu Afrika. lamanye emathulusi kute ente
. o buciko. Emaciko angakhuphula
* Yenteka esikhatsini sanamubhla. buciko bawo ngekusebentisa tintfo

letingakatayeleki kute ente umsebenti

e Lendzaba itawusita bafundzi bakho wawo webuciko.

bavisise kutsi buciko bumayelana

nekwetama imibono lemisha, «  Kuba liciko kusho kwetama tintfo
kucwaninga ngekusebentisa letinsha. Ngalesinye sikhatsi, kumele
emathulusi lahlukene, kanye ucabange ngendlela lehlukile futsi
nekusebentisa kUCGbOngG kute wente nelucquingo kute wakhe
ucatulule tinkinga noma wente lokutsite lokukhetsekile.

lokutsite lokuhlukile.

« Kubona umsebenti webuciko kungenta
bantfu batfokote, babe nesifiso
sekwati, noma bagcugcuteleke kutsi
bente babo buciko.

* Buciko bumayelana nekwenta tintfo
ngendlela yakho. Ayikho indlela
lekungiyo yekwenta buciko. Kuba liciko
kusho kusebentisa umcabango wakho
nekutitsatsela tincumo.

Lisu Lesivisiso: Combela tiphetfo

+ Kuyini: Kucombela tintfo umbhali langatichazi tivele ebaleni, ngekusebentisa
tinkhomba letisendzabeni.

+ Kungani sikusebentisa: Kute sivisise inchazelo lejulile nemilayeto lefihlakele.

« Kusita njani: Kukusita kutsi wente tiphetfo njengobe usafundza, uphindze uyivisise
kancono lendzaba nebalingiswa.

Likhasi

nesigaba

Kute usebentise lelisu:

Fundza

205, 4 Lentfo Nhlakanipho Ngingacombela ngiphetse ngekutsi
labecabanga ngayo Nhlakanipho umangaliswa
bekungumdvwebo ngulesitfombe lesipendiwe ngobe
lomusha lopendiwe akakhoni kuyekela kucabanga ngaso.
elubondzeni.

211,1 Ngemuva kwekudla Ngingacombela ngiphetse ngekutsi

kwakusihlwa, Nhlakanipho
wagcolotela kupenda.
Wagcolotela neliphepha.
Wabese ufikelwa
ngumbono. Wacwilisa
umunwe wakhe kupende.
Wacala kupenda
ngemunwe wakhe.
Ngemuva kwaloko
wapenda nangelicembe
lelibovu. Yonkhe intfo
yaba libhulashi lekupenda!

Nhlakanipho unebuciko, hgobe
wabona kutsi angasebentisa
letinye tintfo letinyenti kute apende
ngato, empeleni akamange adzinge
libhulashi lekupenda!

Nhlakanipho wangena eklasini
lakhe. Bekunephosta lensha
elubondzeni. Beyibonisa umdvwebo
lopendwe ngalokugcamile.
Nhlakanipho wawubukisisa
lomdvwebo lopendiwe. Wamangala
kakhulu.

Ngalokuvamile, Nhlakanipho
bekatsandza kulalela ngesikhatsi
sekufundza ngekuhlanganyela.
Kepha ngalelilanga, bekabuka
umdvwebo lopendiwe.

Ngalokuvamile, Nhlakanipho
bekatsandza kubala. Kepha
ngesikhatsi setibalo, bekangabali
nalabanye bafundzi.

Lentfo Nhlakanipho labecabanga
ngayo bekungumdvwebo lomusha
lopendiwe elubondzeni.

Kwatsi kungakhala insimbi, Mk. Hhoyi watsi bafundzi
abaye ekhefini.

“Nhlakanipho, ngicela ucale ute lapha utongibona!”

“Ngiyabona kutsi uyawutsandza lomdvwebo
lopendiwe. Mhlawumbe ungakutsandza loku!” Mk.
Hhoyi wanika Nhlakanipho incwadzi.

U= A - ey )
L “.'-‘?';H* NN



Siya bekalindzele Nhlakanipho ngaphandle.
“Buka lapha!” kwasho Nhlakanipho.

Nhlakanipho wavula incwadzi. Likhasi ngalinye
belibonisa umdvwebo lomusha lopendiwe, nalomuhle
kakhulu. Nhlakanipho bekamangele.

Koki wabita Nhlakanipho kutsi akete batewudlala
incatfu.

“Ngiyacolisa lamuhla!” kwaphendvdula Nhlakanipho
acolisa.

Ngalesikhatsi Nhlakanipho afika ekhaya, waya
ebhokisini lakhe lelidzala labopende. Kepha,
nakalivula, watfola kutsi lite libhulashi lekupenda!
Walifuna edeskini lakhe. Walifuna ebhasikidini
lemathoyisi akhe. Kepha akamange alitfole libhulashi
lekupenda.

Nhlakanipho waphumela ngaphandle wayodiala.
Watfola licembe lelibovu. Watfola nesivalo
selibhodlela lesicwebetelako.

Babe waNhlakanipho waphumela ngaphandle.

“Buka kutsi ngitfoleni!” kwasho Nhlakd'r&.

“Hawu!” kwasho babe. “Ngena endlini sitokudla

udla
kwakusihlwa.”




Ngemuva kwekudla kwakusihlwa, Nhlakanipho
wagcolotela kupenda. Wagcolotela neliphepha.
Wabese ufikelwa ngumbono. Wacwilisa umunwe

wakhe kupende. Wacala kupenda nhgemunwe wakhe.

Ngemuva kwaloko wapenda nangelicembe lelibovu.
Yonkhe intfo yaba libhulashi lekupenda!

Nhlakanipho wapenda sikhatsi lesidze, wadzimate
babe wakhe wangena ekamelweni lakhe.

“Sikhatsi sekulala nyalo,” kwasho babe wakhe.

“Buka!” kwaphendvula Nhlakanipho.

“Hawu! Uliciko ngempela,” washo, abuka imidvwebo
layipendile.




Ngakusasa ekuseni, Nhlakanipho wakhetsa
umdvwebo lawupendile lawutsandzako wabese
uwufaka esikhwameni sakhe sesikolwa.

“Ngitawusheshe ngihambe,” watjela make wakhe.

Nhlakanipho wavula umnyango weliklasi. Mk. Hhouyi
bekalungiselela umsebenti wangalelolanga.

Nhlakanipho wakhipha esikhwameni sakhe umdvwebo
lawupendile.

“Loku kwakho,” kwasho Nhlakanipho.

“Hawu!” kwasho Mk. Hhouyi. “Mhlawumbe
ngalelinye lilanga imidvwebo

loyipendile iyofakwa
encwadzini.”




Kwatsi uma kukhala insimbi, Nhlakanipho wangena
eklasini. Laba labanye bafundzi bebabuka lokutsite
elubondzeni. Nhlakanipho wasondzela wabuka -
bekumdvwebo wakhe lawupendile!

“Ngifuna kupenda kanjena!” weva lomunye umfundzi
washo.

Nhlakanipho bekasajakele kuya ngaphandle ayotfola
tintfo letinsha langatipenda.

Bekunani elubondzeni eklasini laNhlakanipho?
Bekunephosta lensha elubondzeni, lekhombisa umdvwebo lopendiwe logcamile.

Thishela waNhlakanipho wamupha ini?
Thishela wakhe wamupha incwadzi yemidvwebo.

Kungani Nhlakanipho wapha Mk. Hhoyi umdvwebo lawupendile?

Kungoba bekafuna kubonisa kubonga kuMk. Hhoyi ngekumnika incwadzi yakhe.
Mk. Hhoyi waba nemusa kakhulu kuNhlakanipho lokwenta afune kumnika sipho.
Nhlakanipho bekafuna kubonisa Mk. Hhoyi kutsi naye angakwati kupenda sitfombe.

Fundza 2

\

Nhlakanipho wapenda ngani?
Wasebentisa umunwe wakhe, licembe lelibovu, nesivalo selibhodlela lesimanyatelako.

Kungani Nhlakanipho bekangapendi ngelibhulashi lekupenda?
Kungoba akamange alitfole libhulashi lekupenda kute kutsi apende ngalo.

Kungani Nhlakanipho bekajabulele kuya ngaphandle?

Kungoba bekafuna kutfola tintfo letinsha langatipenda ngato.

Kungoba bekativa atigcabha ngemidvwebo yakhe layipendile. Bekalangatelela
kuyokwenta imidvwebo lemisha lependiwe.

Kungoba bekujabulisa kakhulu kupenda tintfo letehlukene.

Bekafuna kutama kupenda tintfo letinsha letehlukene.

Bekakujabulele kakhulu kupenda. Bekafuna kupenda lokwengetiwe.

Bekajabulela kuba nelikhona lekusungula nelekwenta imidvweblo lependiwe ngetintfo
letintsha letehlukene.

Mhlawumbe bekafuna kwentela Mk. Hhoyi umdvwebo lopendiwe lomusha
langawunamatsisela elubondzeni.

INDZABA 8

INDVODZANA
LEHLAKANIPHILE

Ingcikitsi: Singemaciko

-
-

Imininingwane

-*“'IT yangaphambilini

Lombhalo uyindzaba lengasilo liciniso.
Yenteka eNingizimu Afrika.
Yenteka esikhatsini sanamubhla.

Lendzaba itawusita bafundzi

bakho bavisise kutsi kucabanga
ngekucophelela kanye nekuhlela
kubaluleke njengekusebenta kamatima
nangabe ucatulula tinkinga.

Lisu Lesivisiso: Yenta luhlolo

;r’; ¢

Lamanye emaphuzu
ekwabela bafundzi bakho

Kusebenta kamatima kusho
kutikhandla. Kuhlela kusho kucabanga
ngekucophelela ngaphambi kwekutsi
utsatse sincumo sekwenta. Ngalesinye
sikhatsi kucabanga ngaphambi
kwekwenta kungakusita ube
ngumcatululi wetinkinga loncono.

Esikhatsini lesinyenti, kunendlela
lendlula leyodvwa yekucatulula
tinkinga. Endzabeni yekucatulula
tinkinga, buciko kanye nekucabanga
ngendlela lekhombisa kuhlakanipha
kubaluleke njengemandla emtimba.

Buciko abusho nje kudvweba noma
kupenda kuphela. Buciko bufaka
ekhatsi nekucabanga ngetindlela
letinsha noma letihlukile tekucatulula
tinkinga..

Cabanga ngaleligama lelitsi
“gcwalisa”. Ingabe kushoni
“kugcwalisa” intfo letsite?

Kuyini: Kwenta sincumo sekutsi uyayitsandza yini lendzaba nobe tincumo letitsetfwe

balingiswa.

Kungani sikusebentisa: Kute utakhele wakho umbono ngendzaba futsi uyivisise

ngelizinga lelisetulu.

Kusita njani: Kukusita kutsi ucabange ngemlayeto wendzaba nangaloko lokukholwako

ngayo.

Kute usebentise lelisu:

Fundza

Yancuma kutsi itotama
kugcwalisa leligushede
ngesihlabatsi.
Yagcwalisa ingolovane
emva kwengolovane
ngesihlabatsi
labekasilandza
elusentseni Iwemfula.
Wasebenta kamatima,
kepha ngelilanga
lesihlanu, ligushede
belingakagcwali ngisho
nalokunguhhafu.

Nguluphi luhlolo longalwenta
mayelana nendvodzana yekucala?
Ngingeta luhlolo Iwekutsi ingumuntfu
losebenta kamatima.

229,1

Kwatsi sekuhwalala
ngelilanga lesihlanu,
indvodzana lencane
yabitela babe wayo
egushedeni. Esikhwameni
sayo lesincane, yakhipha
likhandlela lelikhulu
yalibeka phasi ekhatsi
nendzawo yeligushede.
Yalikhanyisa lelikhandlela,
kukhanya kwagcwala
ligushede lonkhe.

Nguluphi luhlolo longalwenta
mayelana nendvodzana yekugcina?
Ngingenta luhlolo Iwekutsi
ingumuntfu locabanga ngebuciko,
ngobe yente tintfo ngendlela lehlukile
kunabomnakabo labadzala.




Mpumi nabodzadze wakhe bayatsandza kuvakashela
gogo wabo lohlala emakhaya aseZinyoka
ngemaholide asebusika. Ebusuku, gogo uyaye abase
umlilo lomkhulu ngaphandle, bese bonkhe bahlala
lapho batungelete umlilo, banatse litiya bakhiphe
emakhata ngekushisa kwemlilo.




Ngalobunye busuku lobukhetsekile, malume Khwezi
wafika naye. Bekangumuntfu lokhetsekile emndenini
wakubo ngekubacocela tindzaba letimnandzi. Kepha
bekayindvodza lethulile, ngaloko bekwatiwa kutsi
akusimalula kutsi akucocele tona.

Mpumi nadzadzewabo bambuka malume Khwezi
ahuba litiya lakhe. Kepha Mpumi akamange
atibambe.

“Ngiyacela, ngiyacelaq, sicocele indzaba! Siyeva kutsi
batsi timnandzi!” kwasho Mpumi ancenga malume
wakhe.

Malume Khwezi wabuka etulu amangele. Wamoyitela
abuke Mpumi.

“Ngitonicocela indzaba yami
lengiyitsandzako, njengoba
nibuya ekudzeni,” wavuma.



Kwasukasukela. Bekukhona umlimi lobesakhulile
lobekanemadvodzana lamatsatfu. Bekasagula
angasenamandla, ngaloko-ke bekufanele akhetse
kutsi nguyiphi indvodzana latayikhetsa kute itosala
nelipulazi lakhe nangabe sekafile. Kulima kudzinga
kucabanga nekuhlela ngekucophelela.




Ngalenye intsambama lomlimi wabita emadvodzana
akhe lamatsatfu kute bahlangane egushedeni.

“Uma sengingekho kulomhlaba, munye wenu
utotfola lelipulazi,” watjela emadvodzana akhe,
“ngaloko-ke kutoba ngumsebenti wakhe kutsi
anakekele bafowenu. Kumele ngincume kutsi ngubani
ekhatsi kwenu lotonakekela kahle lelipulazi uma
sengingasekho. ”

Emadvodzana akhe abukane, ativa amangele kutsi
kungaba ngubani longatfola lelipulazi.




“Niyalibona leli ligushede lelikhulu?” kwabuta umlimi
lomdzala. “Nguloyo naloyo utoligcwalisa noma
ngayini layikhetsako ngaphasi kwemalanga lasihlanu.

Kumele niligcwalise leligushede ngaphasi kwemalanga
lasihlanu.”




Indvodzana lenkhulu
yacala kucala.

Yancuma kutsi itotama
kugcwalisa leligushede
ngesihlabatsi. Yagcwalisa
ingolovane emva
kwengolovane ngesihlabatsi
labekasilandza elusentseni
lwemfula. Wasebenta
kamatima, kepha ngelilanga
lesihlanu, ligushede
belingakagcwali ngisho
nalokunguhhafu.




Indvodzana lesemkhatsi yalandzela yalinga.
Yakhetsa kugcwalisa ligushede ngemmbila. Yatfwala
ngemkhono legcwele ummbila iwulandza ensimini.
Yasebenta ngekutimisela, kepha ngelilanga lesihlanu
ligushede beligcwele incenye yalo.




Indvodzana lencane yaba yekugcina kwetama
lomsebenti. Yacitsa sikhatsi ilele emtfuntini ngaphasi
kwesihlahla icabanga.

“Uyavilapha!” Kucabanga umnakabo lomdzala.
“Nginesiciniseko kutsi ngimi lengitawutfola lelipulazi!”

Ngelilanga lesibili, indvodzana lencane yaphindze
yahlala, ifundza futsi icabanga kutsi yini Ietqyentq

“Akasebenti kamatima!” Kucabanga babe
wakhe.

“Kute langakwenta akucedze!”

Ngelilanga lesine, lomfowabo wahamba ekuseni
kakhulu waya edolobheni. Wabuya kulobo busuku
nesikhwama lesincane. Ngalesikhatsi, umndeni wakhe
bewukholelwa kutsi akanandzaba nekutfola lipulazi.

Ngelilanga lesihlanu, babe wakhe wagcina
wakhuluma naye. “Kungani kungabikho lokwentako?”
“Ungiphatsa kabi!” kwasho babe atsetsal

“Cha babe! Ngicela ungetsembe. Nginelisu lelihle!”




Kwatsi sekuhwalala ngelilanga lesihlanu, indvodzana
lencane yabitela babe wayo egushedeni. Esikhwameni
sayo lesincane, yakhipha likhandlela lelikhulu yalibeka
phasi ekhatsi nendzawo yeligushede. Yalikhanyisa
lelikhandlela, kukhanya kwagcwala ligushede lonkhe.

Babe wakhe wabuka yonkhe indzawo ngekumangala.
“Uhlakaniphe kakhulu. Nguwe kuphela lokwatile
kugcwalisa leligushede. Lipulazi litawuba lakho!”




Malume Khwezi wabuka Mpumi nabodzadze wakhe.
“Manje niyabona kutsi kusebenta kamatima
kubalulekile, kepha kumele ukwati kuhlela
ngekucophelela!”




Yatama kugcwalisa ngani ligushede indvodzana yekucala?
Indvodzana yekucala yatama kuligcwalisa ngesihlabatsi.

Yatama kuligcwalisa ngani ligushede indvodzana yesibili?
Indvodzana yesibili yetama kuligcwalisa ngemmbila.

Kungani indvodzana yesitsatfu itfole lipulazi?

« Kungobe ngiyo kuphela indvodzana leyagcwalisa ligushede.
«  Kungobe yagcwalisa ligushede lonkhe ngekukhanya.

« Kungobe beyinelisu lelihle.

+  Kungobe beyinelisu lelincono kunabomnakabo.

« Kungobe beyihlakaniphe kakhulu.

Ngusiphi sivivinyo lobabe lasinika emadvodzana akhe?
Wanika emadvodzana akhe sivivinyo sekugcwalisa ligushede etinsukwini letisihlanu.

Ucabanga kutsi lendvodzana lencane beyentani ngalesikhatsi ihleti icabanga
lilanga nelilanga?

Ngicabanga kutsi beuyi...

Sibonelo: Ngicabanga kutsi beyitama indlela lensha nalenebuciko yekugcwalisa
leligushede.

Ingabe uyavumelana nalesincumo salobabe sekundlulisela lelifa kulendvodzana
lencane? Chaza umbono wakho.

* Yebo, ngiyavumelana nalesincumo salobabe ngobe...

* Cha, angivumelani nalesincumo salobabe ngobe...

